CONGREGATIO GENERALIS CXX
11 novembris 1964

Exc.mus P. D. PericLEs FELICI, arch. tit. Samosatensis, 3s. Con-
cilii secretarius generalis:

Congregationem generalem 120 moderabitur em.mus ac. rev.mus
D. card. Leo loseph Suenens, arch. Mechliniensis-Bruxellensis.

Audite, Patres ornatissimi! Penes Archivum Secretum Vaticanum
parata est expositio documentorum quae respiciunt Concilia Oecume-
nica. Omnes Patres, et Periti et alii, possunt hanc expositionem visitare
cunctis diebus, excepta Dominica forsan, horis pomeridianis, ab hora
scil. 16 ad horam 19. Ingressus est in « Cortile del Belvedere » in Va-
ticano. Omnibus diebus praeter festivos, ab hora 16 ad horam 19.

En, Patres, nomina eorum qui verbo uti postulaverunt circa schema
de accommodata renovatione vitae religiosae: Em.mi ac rev.mi DD.
cardd. Tacobus de Barros Cimara, arch. S. Sebastiani Fluminis Tannarii;
Ernestus Ruffini, arch. Panormitanus in Italia; Paulus Richaud, arch.
Burdigalensis in Gallia; Tulius Dopfner, arch. Monacensis et Frisingensis
in Germania; Ioannes Land4zuri, arch, Limanus in Peruvia; Leo Ioseph
Suenens, arch. Mechliniensis-Bruxellensis in Belgio; Augustinus Bea;
deinde, nomine plurium, exc.mi DD. Andreas Charue, ep. Namurcensis
in Belgio; rev.mus P. Anicetus Fernandez, sup. gen. O.P.; exc.mus
D. Petrus Moors, ep. Ruremondensis in Neerlandia; rev.mus P. Anasta-
sius a Ss.mo Rosario, sup. gen. Ordinis Fratrum Discalceatorum Bea-
tae Mariae de Monte Carmelo; exc.mi DD. Andreas Sol, ep. coad. Am-
boinaensis in Indonesia; Pacificus Perantoni, arch. Lancianensis in Ita-
lia; Victor Sartre, arch. tit. Beroensis; Richardus Guilly, ep. Georgiopo-
litanus in Guyana Britannica; rev.mus P. Iosephus Buckley, sup. gen.
Societatis Mariae {Maristi); exc.mi DD. Dominicus Athaide, arch. Agraén-
sis in India; Gerardus Huyghe, ep. Atrebatensis in Gallia; rev.mi PP.
Hoffer, sup. gen. Societatis Mariae (Marianisti); Germanus Lalande,
sup. gen. Congregationis a Sancta Cruce; exc.mus D. lacobus Carroll,
ep. aux. Sydneyensis in Australia.

Deinde, nomine tantum proprio: exc.mi DD. Franciscus Simons,

ep. Indorensis in India; Petrus Canisius van Lierde, vic. gen. Summi
Pontificis pro Civitate Vaticana; Ioseph D’Avack, arch. tit. Leontopoli-
tanus in Pamphylia; Adam Kozlowiecki, arch. Lusakensis in Rhodesia
Septemtrionali; Antonius Baraniak, arch. Posnaniensis in Polonia.

MODI =

A PATRIBUS CONCILIARIBUS PROPOSITI
A SEGRETARIATU AD UNITATEM CHRISTIANORUM FOVENDAM EXAMINATI

Carur II
De OECUMENISMI EXERCITIO

[3] ' 1 — RELATIO

Die 6 octobris anni 1964 factae sunt suffragationes de partibus ca-
pitis II De Qecumenismo, cum sequenti exitu.

Prima suffragatio, de numeris 5-6

Praesentes votantes . . . . . . . 2166
Placet . . . . . . . . . . . 2120
Non placet . . . . . . . . . 46
Votanulla. . . . . . . . . . 0
Secunda suffragatio, de numero 7
Praesentes votantes . . . . . . . 2168
Placet . . . . . . . . . . . 2076
Non placet . . . . . . . . . 92
Votarnulla. . . . . . . . . . 0
Tertia suffragatio, de numero 8
Praesentes votantes . . . . . . . 2166
Placet . . . . . . . . . . . 1872
Non placet . . . . . . . . . 292
Votanulla. . . . . . . . . . 2
Quarta suffragatio, de numeris 9-12
Praesentes votantes . . . . . . . 2161
Placet . . . . . . . . . . . 209

* Huiusmodi fasciculus Pairibus distributus fuit in congrepatione generali
CXIX die 10 novembris 1964.

Non placet . . . . . . . . . 62
Votanulla. . . . . . . . . . 0
De integro capite II facta est suflragatio, die 7 octobris anni 1964:
Praesentes votantes . . . . . . . 2174
Placet . . . . . . . . . . . 1573
Non placet . . . . . . . . . 32
Votanulla. . . . . . . . . . 5
Placet juxta modum . . . . . . . 564

Integrum ergo caput, cum omnibus suis partibus, est igitur a Con-
cilio approbatum.

Omnes modi, nullo excepto, a subcommissione, praeside exc. Helm-
sing, a Patribus Secretariatus delegato, examinati sunt, et deinde relatio
huius subcommissionis in sessione plenaria Secretariatus disceptata et
approbata est. '

Magna pars modorum numerum 8 respicit: rogatur praesertim ut
determinetur auctoritas episcopalis, cui competat decernere de commu-
nicatione in sacris. Serio studio solutionem invenimus, quae omnibus
Patribus satisfaciat. Notandum insuper est incisum de communicatione
in sacris solummodo principia generalia determinare intendere, quae
principia ceteroquin in « modis » a nemine Patrum sunt negata. De ulte-
riore explicatione et applicatione horum principiorum in Directorio
oecumenico a Sectetariatu praeparando agendum erit.

2 — MODI

A PaTriBUs CONCILIARIBUS PROPOSITI
circa Carut 11
DecreETT DE OECUMENISMO

AD NUMERUM 5

1 — Proponitur ut titulus: « De Oecumenismi Catholici Exercitio ».*
R. — Titulus concordare debet titulo capitis primi.
2 — Pag. 14, linn. 1-6: Duo Patres rogant ut explicitius dicatur oecu-

menismi exercitium imprimis ad episcopos spectare, subordi-
nate ad fideles.

* Ubi non indicatur numerus Patrum qui modum proposuerant, intelligitur
modum illum ab uno tantum Patre propositum esse.

(4]

R. — Iam dictum est in capite primo, pag. 9, linn. 3-4 et pag. 10,

10 —

linn. 14-16, munus episcoporum esse promovere et dirigere oecu-
menismi exercitium.

Pag. 14, lin. 3: Addatur «sive in incoeptis apostolicis et cari-
tativis » post «afficit ».

Hoc iam aliquo modo innuitur in eadem linea per verba «in
vita christiana quotidiana » et explicite in numero 12 eiusdem
capitis tractatur.

Pag. 14, lin. 4: Minus placet expressio «fraterna coniunctio »,
cum sermo est de fratribus seiunctis.

Separatione non obstante, omnes in Christum credentes remanent
fratres.

AD NUMERUM 6

Pag. 14, lin. 9: Post «versus unitatem» addatur « christiano-
ram ».

Ex contextu apparet hic agi de motu oecumenico ad unitatem
omnium christianorum. ; :

Pag. 14, lin. 10: loco « reformationem » dicatur « renovationem »
(4 Patres).

Expressio « reformatio » in documentis ecclesiasticis sacpius in-
venitur (cf. Conciliorum Qecumenicorum Decreta [ Herder 19621,
ad vocem «reformatio Ecclesiae ».

Pag. 14, linn. 12-15: Phrasis «si ... minus accurate setvata fue-
rint » non sufficienter veritatem Ecclesiae servare videtur (113
Patres).

Textus est valde prudens, etenim dicitur: si minus accurate
setvata fuerint. .

Pag. 14, linn. 13-14: Periculosa videtur distinctio inter depo-
situm fidei et fidei enuntiandae modum sine ulla ulteriore expli-
catione {111 Patres).

Necessaria est distinctio, quia fides ipsa semper accurate ser-
vata est.

Pag. 14, linn. 16-22: Phrasis sonat ac si in praeterito nulla ad-
fuerint in Ecclesia incoepta renovationis (92 Patres).

Ex contextu sufficienter apparet hic agi de hodiernis modis
renovandae Ecclesiae.

Pag. 14, lin. 20: Addatur « profundior penetratio fidelium de
necessitate caritatis evangelicae erga omnes fratres seiunctos ».
De illo spiritu oecumenico agit totum decretum,

AD NUMERUM 7

Pag. 14, lin. 24: Non placet vox « conversio » (2 Patres).
Agitur de interna conversione, quae est expressio traditionalis
theologiae spiritualis christianae.

Pag. 14, lin. 27: Post « mansuetudinis » addatur « alacritatis in
serviendo ».

Hoc superfluum videtur.

Pag. 14, linn. 28-32: Deleatur citatio ex Ep. ad Ephesms quae
de concordia inter fideles agit.

In hoc numero agitur de catholicis,

Pag. 15, linn. 4-8: 133 Patres rogant ut simpliciter deleatur con-
fessio culparum.

Expunctio illius incisi esset mutatio essentialis in textu iam
approbato.

Pag. 15, linn. 4-8: 25 Patres postulant ut confessio culparum
modo cautiori exprimatur.

Confessio iam caute exprimitur in textu; ceteroquin aperte de-
clarata est a S.S. Paulo VI in oratione ad Observatores, die
17 oct. 1963 habita (L'Osservatore Romano, 19 oct. 1963).
Confer etiam responsum ad animadversiones circa pag. 7, lin. 17.
Pag. 15, linn. 4-6: Testimonium S. Ioannis in Evangelio non
ad peccata adversus unitatem applicatur (11 Patres).

Allusio S. Ioannis generalis est et universalis, et apte applicatur
culpis contra caritatem et unitatem.

Pag. 15, lin. 9: Post «christifideles » addatur «et instituta ec-
clesiastica ».

Hoc iam in numero 6 provisum est.

Pag. 15, lin. 12: Post «fraternitatem » addantur verba «et uni-
tatem in Trinitate ».

Videtur non esse necessarium.

AD NUMERUM 8

Pag. 15, lin. 19: Loco «Ecclesiae unitate » dicatur «christia-
norumn unitate ».

Expressio in textu est adaequata; de cetero reperitur in Missali
Romano.

Pag. 15, lin. 20: Deleatur citatio S. Ioannis, quia unitas fidei
iam in Ecclesia datur.

[6]

[7]

Citatio illa universaliter adhibetur in oratione pro unitate chri-
stianorum.

Pag. 15, lin. 17: Displicet expressio « oecumenismus spiritua-
lis» (11 Patres). )
Etiamsi non ubique adhibetur expressio illa, omnino apta est
et in textu bene explicatur.

Pag. 15, linn. 21-28: 4 Patres postulant ut textus deleatur.
Hoc esset expunctio essentialis in textu iam approbato.

Pag. 15, linn. 21-27: 7 Patres rogant ut textus cautiori et stric-
tiori modo reficiatur.

Omnino caute proceditur in textu, dicitur enim: «in quibus-
dam peculiaribus rerum adiunctis ».

Pag. 15, linn. 21-27: 3 Patres postulant ut de legitima auctori-
tate explicite mentio fiat.

Alibi iam provisum est: pag. 9, linn. 3-4; pag. 10, linn. 14-16.
Pag. 15, lin. 23: Non placet «immo et optandum » (5 Patres).
In illis determinatis circumstantiis, de quibus agit textus, ex-
pressio illa videtur opportuna.

Pag. 15, linn. 29-36: Textus supprimendus est (18 Patres).
Expunctio totius incisi esset substantialis mutatio textus iam
approbati.

Pag. 15, linn. 29-36: Clarius definiatur quid sit communicatio
in sacris (7 Patres).

In libris theologicis communicatic in sacris communiter non est
notio univoca: se refert directe ad participationem in sacramen-
tis, in obliquo autem ad participationem in quolibet cultu. Non
alio modo de communicatione in sacris loqui intendit decretum
de Oecumenismo.

Pag. 15, linn. 29-36: 8 Patres postulant ut textus modo valde
strictiori formuletur; 1 Pater, econtra, rogat ut textus largio-
rem communicationem in sacris commendet.

Videtur exinde servandum esse textum approbatum.

Pag. 15, linn. 29-36: Detur in textu longior explicatio princi-
piorum generalium necnon casuum in quibus communicatio in
sacris legitima est (2 Patres).

Ulteriores explicationes potius dabuntur in directorio generali
a Secretariatu ad Christianorum unitatem fovendam exarando.

Pag. 15, linn. 34-35: Multi modi praecisionem de auctoritate
episcopali postulant. 212 Patres, diversis vifs, petunt ut appli-

catio principiorum Conferentiis Episcopalibus reservetur; 76
Patres eorumdem applicationem reservare volunt iudicio Sanctae
Sedis; 3 Patres desiderant ut tam auctoritas Sanctae Sedis quam
auctoritas Conferentiae Episcopalis in principiorum applicatione
partem habeant; 2 Patres idem de Sancta Sede et de Ordinario
loci volunt; 5 Patres maiorem claritatem de competente aucto-
ritate desiderant; 2 Patres petunt ut simpliciter dicatur commu-
nicationem in sacris reservari «competenti auctoritati ecclesia-
sticae », vel etiam « Ordinario loci»; 1 Pater insistit ut nihil
in textu mutetur, et specifice ut applicatio principiorum non
dicatur reservari Conferentiae Episcopali; tandem 1 Pater pro-
ponit ut post verba «auctoritas episcopalis » addatur « consilio
inito cum aliis episcopis eiusdem regionis ».

Ut omnibus generatim animadversionibus satisfiat, sequens pro-
ponitur textus mutatio in linn. 34-36: « De modo concreto agen-
di, attentis omnibus circumstantiis temporum, locorum, et per-
sonarum, prudenter decernat auctoritas episcopalis focalis, nisi
aliter a Conferentia Episcopali, ad normam propriorum statu-
torum, vel a Sancta Sede statuatur ».

Pag. 15, lin. 36: Addatur nova phrasis: «Participare tamen
cibum eucharisticam cum fratribus seiunctis non licet, salvis
praescriptis in capite tertio, de Orientalibus » (24 Patres).

1 Pater huic additioni haec verba adiungere vult: «et ex-
cepto matrimonio in facie Ecclesiae Catholicae celebrato cum
dispensatione ab impedimento mixtae religionis ».

Modus 24 Patrum videtur non esse accipiendus rationibus se-
quentibus:

1) Agitur in capite secundo et speciatim in numero 8 de
principiis generalibus ad universalem Ecclesiam applicandis;

2) Modus suggerere posset, et quidem periculose, licitum
esse, eucharistia excepta, in aliis sacramentis et ritibus par-
ticipare;

3) Directorium generale ulteriores explicationes continere

debet.

Pag. 15, linn. 34-36: Plures Patres rogant addere textui cautio-
nes et monitiones, ne ex praxi alicuius communicationis in sa-
cris fideles in scandalum, indifferentismum vel relativismum ca-
dant (112 Patres).

Ad hoc praecise in linn. 35-36 dicitur: attentis omnibus cir-
cumstantiis temporum, locorum et personarum ».

AD NUMERUM 9

33 — 2 Patres rogant totalem suppressionem numerti.

R. — Talis expunctio esset mutatio substantialis in textu approbato.

34 — Pag. 16, lin. 2: loco «cultualis » dicatur « liturgicae ».

R. — Potius servatur « cultualis » propter extensionem ampliorem
conceptus.

35 — Pag. 16, lin. 5 « Par cum pari» vel deleatur (4 Patres) vel alio
modo exprimatur, v. gr. « modeste et sincere », « fraternaliter »

) (2 Patres).

R. — Expressio illa retinenda est, quia est conditio essentialis omnis
dialogi, et ceteroquin sumitur ex Iustructione S. Officii « Eccle-
sia catholica », ut in notis indicatur.

36 — Pag. 16, lin, 6: Post «vere periti sint» addatur «et obedien-
tes principiis et normis... » (3 Patres), « et virtute et doctrina ex-
cellant » (1 Pater), «cum licentia Ordinarii loci» (1 Pater),
«non sine expressa episcopi auctorizatione » (1 Parer), « et Sanc-
tae Sedis vigilantia » (1 Pater).

R. — Mlis omnibus modis videtur sufficienter provisum in textu, scil.
«sub praesulum vigilantia, vere periti sint ».

37 — Pag. 16, lin. 7: Loco « Commissionis » ponatur « Ecclesiae ».

R. — Mutatio accipitur.

AD NUMERUM 10

38 — Pag. 16, linn. 11-12: Verba « sensu oecumenico » deleantur, quia
non sunt satis determinata et possent male intelligi (113 Pazres),
vel dicatur « impartialitet » (1 Pater), aut «etiam sub aspectu
oecumenico » (1 Pater).

R. — Accipitur ultimus modus: «etiam sub aspectu oecumenico ».

39 — Pag. 16, lin. 21: Loco «ut usque accuratius» dicatur «ut ac-
curate ».

R. — Mutatio non videtur necessatia.

40 — Pag. 16, lin. 14: Verba «non polemica» deleantur ne male
intelligantur (113 Patres) vel dicatur alio modo, v. gr. «non
polemice » (3 Patres).

R. — Accipitur mutatio sequens: «fion polemice ».

41 — Pag. 16, lin. 16: Deleatur «formatio», ut vitetur repetitio

(2 Patres). .

R. — Visum est melius esse servare textum.

Pag. 16, linn. 18-20: Deleatur textus, quia omnia iam subaudiun-
tur in praecedentibus (2 Patres).
Videtur tamen necessaria allusio ad activitatem missionalem

‘Ecclesiae, propter peculiares conditiones in quibus versatur in

re oecumenismi,

Pag. 16, linn. 19-20: Post « fructus » addatur « necnon difficulta-
tes et pericula» (3 Parres).

In textu vox « quaestiones » difficultates et pericula includit.

AD NUMERUM 11

Pag. 16, linn. 21-23: Rogatur ut adhuc clarius loquatur de in-
tegritate et veritate doctrinae (3 Patres).

De hoc argumento agitur sufficienter et omnino clare in lin. 23-26.
Pag. 16, lin. 22: Loco «nullatenus obstaculum...» ponatur
«talis sit ut faveat dialogo ».

Textus servatur quia expositio veritatis non potest constituere
obstaculum pro dialogo.

Pag. 16, lin. 24: Dicatur «oecumenismo catholico ».

Textus videtur esse servandus.

Pag. 16, lin. 29: Post «theologi catholici» addatur «virtute
et sanctitate praediti » (1 Pater), vel «ab auctoritate approbati »
(3 Patres).

In ipso textu dicitur «doctrinae Ecclesiae inhaerentes»; cae-
teroquin de his alibi sufficienter provisum est.

Pag. 16, lin. 32: Post «debent. » addatur nova phrasis: «In
comparandis doctrinis meminerint existere ordinem seu “ hie-
rarchiam ” veritatum doctrinae catholicae, cum diversus sit ea-
rum nexus cum fundamento fidei christianae ». Maximi momen-
ti enim esse videtur pro dialogo oecumenico, ut tum veritates
in quibus christiani conveniunt, tum illae, in quibus differunt,
potius ponderentur quam numerentur. Quamvis procul dubio
omnes veritates revelatac eadem fide divina tenendae sint, mo-
mentum et « pondus » earum diffest pro nexu eatum cum histo-
ria salutis et mysterio Christi.

Accipitur modus.

AD NUMERUM 12

Pag. 17, lin. 1: Proponitur additio alicuius textus, in quo agitur
de difficultatibus suscitatis a sectis, praesertim apud minus ex-
cultos (3 Pazres).

[11]

[12]

Hoc videtur potius pertinere ad Conferentias Episcopales diver-
sarum regionum. Etiam in Directorio Generali, a Secretariatu
exarando, sermo erit de proselytismo.

Pag. 17, lin. 6: Loco expressionis «Christi Servi vultum »
aliae proponuntur: «Christi Servi Patris sui vultum» (12 Pa-
tres), «Christi, qui non ministrari sed ministrare venit, vul-
tum » (1 Pater), « Christi generis humani Salvatoris » (1 Parer),
« Christi Servi Jahve vultum » (2 Patres).

Omnibus perpensis videtur melius esse servare textum.

Pag. 17, linn. 8-9: Deleantur verba « in regionibus praesertim ubi
evolutio... peragitur», quia aliquantulum infuriosa videntur
(3 Patres).

Textus non videtur afferre iniuriam illis nationibus, sed in me-
moriam revocare peculiarem responsabilitatem christianorum er-
ga illas.

Pag. 17, lin. 10: Addatur «sive in principiis iuris nationalis... ».
Numerosae determinationes in textu iam allatae sufficere vi-
dentur.

Pag. 17, lin. 11: Addatur «scholas confessionales non impe-
dire verum oecumenismum ».
Hoc pertinet potius ad Decretum De Scholis Catholicis.

Pag. 17, lin. 14: Addatur allusio ad « persecutiones religiosas »
(1 Pater) vel ad «atheismum militantem » (2 Patres).
Hoc pertinet potius ad Declarationem De Libertate Religiosa.

Pag. 17, linn. 14-17: Proponitur additio novi textus de eodem
argumento.
Propositio nil novi addit, nec videtur necessaria.

Pag. 17, lin. 17: Addatur aliquid de periculo proselytismi vel
indifferentismi.

Supra sufficienter provisum est. De proselytismo Directorium
generale loquetur.

Pag. 17, lin. 17: Addatur «Ecclesiae filii ad indicationes hie-
rarchiae attendant... ».
Iam sufficienter provisum est in praecedentibus.

Pag. 17, ad calcem: Proponitur additio de directoriis a Confe-
rentia Episcopali uniuscuiusque nationis exarandis (36 Pasres).
De Directorio generali a Secretariatu exarando mentio facta est
pluries in relationibus a card. Bea praelectis; haud facile est
de directoriis specialibus in Decreto iam agere.

3 — EMENDATIONES ADMISSAE
SECUNDUM Mopos PATRUM CONCILIARIUM

1 — Pag. 15, linn. 34-36: Phrasis sic sonat: « De modo concreto agen-
di, attentis omnibus circumstantiis temporum, locorum, et per-
sonarum, prudenter decernat auctoritas episcopalis localis, wisi
aliter a Conferentia Episcopali, ad normam propriorum statu-
torum, vel g Sancta Sede statuatur ».

2 — Pag. 16, lin. 7: « revera Ecclesige catholicae condicio ».

3 — Pag. 16, linn. 11-12: «oportet etiam sub aspectu oecumentco,
ut ... ».

4 — Pag. 16, lin. 14: «elaborata, non polemice, ...».

5 — Pag. 16, lin. 32: Post vocem «debent.» habetur nova phrasis:

« In comparandis doctrinis meminerint existere ordinem seu
“ hierarchiam ” wveritatum doctrinae catholicae, cum diversus sit
earum nexus cum fundamento fidei christianae ».

QUAESITUM

An placeat expensio facta a Secretariaty circa modos caput secun-
dum schematis Decreti de Qecumenismo respicientes.

Secretarius generalis: Nunc, Patres, transeamus ad suffragandos mo-
dos, a Patribus conciliaribus propositos, a secretariatu ad unitatem chri-
stianorum fovendam examinatos, circa cap. 11 schematis de oecumenismo,
quod inscribitur de Oecumenismi exercitio (est error in involucro fa-
sciculi), Videatis pag. 14: [cf. supra].

Responsiosduplex tantum esse potest: placet vel non placet. Tertia
non datur. Gratias.

(14]

PATRUM ORATIONES

(De accommodata renovatione vitae religiosae)

1

Em.mus P. D. TACOBUS carp. DE BARROS CAMARA
Archiepiscopus S. Sebastiani Fluminis Ianuarii

Venerabiles Patres,

In nomine 103 episcoporum Brasiliae, gui subsignaverunt hanc in-
terventionem, loguar. Schema in genere placet. Rationes intrinsecae:
in se habet, ut videbimus, unde placeat; rationes extrinsecae: religiosis
placet, saltem iuxta modum!

A) Animadversiones quoad materiam: 1. Hoc schema propositionum
certe in melius emendatum est! Notabiles partes, fere ex novo confectae,
respiciunt praesertim oboedientiam et castitatem, quae Consilia eamdem,
immo maiorem amplitudinem obtinuerunt ac religiosa paupertas.

2. Hoc schema nostrum supponit: Cap. IV schematis de Eccle-
sia, ubi de fundamentis dogmaticis et theologicis vitae religiosae agitur;
et cap. II schematis de pastorali episcoporum munere, ubi de religio-
sorum apostolatu externo loquitur,

3. Hoc schema est tractatio generalis ...”; ad quaestiones particu-
lares, alicui commissioni post-conciliari reservandas, non descendit; sed
principia secundum quae haec post-conciliaris commissio agere debet,
certe tradet!

4. Elementa potiora quae possent textum ditiorem reddere, haec
sunt: g) melius determinare auctoritatem competentem pro reforma-
tione, ne anarchismum habeamus!...’ %) aliquid dicere de necessitate
vitae religiosae in Ecclesia ne episcopi appareant oppugnatores religio-
sorum sed praesertim ut appareat momentum vitae religiosae in Eccle-
sial ¢) de reditu ad pristinum fervorem deque notione praeteriti et prae-
sentis ut habeatur accommodata renovatio; d) de religiosorum varie-
tate tuenda ut manifestatione charismatum in Ecclesia; ¢) de necessi-
tate ut haec auspicata renovatio non modo Regulas et Constitutiones
attingat, sed etiam preces, sororum praesertim; quae preces debent ad
liturgicum et renovatum spiritum adaptari; f) clare aliquid dicere: de
religionibus non clericalibus, praesertim de fratribus docentibus; de
Institutis Saecularibus quae sunt manifestatio Spiritus nostri temporis

propria, licet omnis religio quadam perennitate gaudeat in Ecclesia!
g) quaedam practice suggerere ad reintegrationem conversorum fratrum
in vita communitatis, ita v. g.: de loco eis assighando in communi-
tate ..."; de officiis eis assignando cum responsabilitate plena coram fra-
tribus ..."; de participatione, ut membra perfecta, in vita communitatis,
praesertim in capitulis conventualibus; de instructione illis necessario
tradenda. Hoc modo, vel similibus modis, hodie languescentes « con-
versi » iterum florerent et non tantum possent ad pristinam laicorum
tedire figuram, sed officia multa explere tum intra septa monasterii,
tum extra, praesertim ut catechistae et diaconi. ») de necessitate, de-
mum, excitandi conferentias Superiorum Maiorum in omni natione
deque ipsius necessaria coniunctione cum episcopali conferentia ut te-
stimonium unitatis Fcclesiae clarius appareat etiam in unitate cleri!
Alig de animadversionibus quoad formam scripto tradam.® Dixi.

In textu scripto tradito: ' deest. ? (alicui videtur forsan nimis genera-
lis!). ¥ {cf. n. 3). * (non ultimi, sed post S. Ordine insignitos!...).
> {et non exerceantur tantummodo circa viliora ministeria!),

® B) Animadversiones quoad formam.

1. Titwlus: non amplius « De Religiosis » inscribitur sed « De accommodata
renovatione vitae religiosae ». Tamen prior titulus est praeferendus quia in sche-
mate non loquitut tantummodo de renovatione et terminus « religiosus » expostu-
latur a termino « laicus » alio in schemate, iam consecrato (cf. De apostolatu lai-
corumn).

Nota denique: « de accommodata »: cui accommodatur?.,, de accommodata
vel de accommodanda?... conclusio: auferatur!

2. « generaliora » (pag. 9, Yn. 12) dicatur: « generalia » quia postea dicitur
« particularia », quae voces realiter opponuntur, non vero uti prostant in schemate.

3. «a competente auctoritate » (pag. 9, lin. 16): competens auctoritas estne
aliqua Commissio post-conciliaris? Dicatur quaenam sit haec competens auctoritas
et dicatur, si possibile, quod non sit aeterna!l...

4. «Sancta Matre Ecclesia duce » pag. 10, linn. 5-6): propositio haec est
sonora sed parum dicit; auferatur!

5. Christi sequelam » (pag. 10, lin. 7): quid est haec sequela Christi?... Estne
Evangelium?... est Traditio?..,

6. « secundum Evangeltum et Christi sequelam, attentis propositis... et spi-
ritu Fundatorum » (pag. 10, linn, 6-9): forsan haec elementa non facile compo-
nuntur, non in re, sed in oratione; nam proposita Fundatorum semper fuerunt
« secundum Evangelium »!

7. «natura », Natura vitae religiosae est wnica: deleatur hoc verbum ne
nimiac differentiae appareant inter Religiosos. sufficienter declaratae per verba quae
sequuntur: « finis, spiritus ».

8. « operandi et orandi »: memores illius « ora et labora» bene in theolo-
gia dogmatica fundatum, dicatur: « orandi et operandi ».

9, « requisitis et circumstantiis culturalibus, socialibus etc. » (pag. 10, n. 2).
Semel at pro semper notare vellem saltem decem vicibus asseritur quod renovatio
debet esse « condicionibus locorum et temporum accommodanda », hisce vel aequi-
valentibus verbis, quod quidem exaggeratum videtur, praesertim cum de causis
extrinsecis agatur,

10. « Quaptopter » {pag. 10, lin. 21): non inveniuntur aliqua nomina iam
consecrata, v. g. Regula; vita et oratio ponuntur in eodem plano, tamen...; oratio
accommodetur constitutioni de Liturgia,

11. « Efficax... » {pag. 10, linn. 28-31): Auctoritas competens, qualis est?
Auctoritas tantummodo moderatur activitatem singulorum? Numgquam auctoritas
sit post singulos sed ante singulos.

12. N. 4 ponatur vel post n. 1 quia regula fundamentalis est, vel post n. 13,
scil., memorando inutilis esse renovatio si ad exteriora restringitur.

13. « sua vocatione » (pag. 11, lin. 5). Sua vocatione tantum uberrimos fruc-
tus afferunt? Parum videtur!

14. N. 6 inutilis videtur quia nihil novi dicit; aliqua repetit iam dicta in n. 4;
non est repetendus parallelismus cum n. 3, nam de vita contemplativa necessario erat
loquendum, quia exteriorismus apostolatus hodierni posset monachos praesentare
ut obsoletos; si retinetur deleantur novissima verba « inde fit » et dicatur « Apo-
stolatus et opera » et non « opera et apostolatus ». Ratio: actio operam praecedit,

15. « Christum... virginem » (pag, 11, n. 7): Christum castum videtur me-
lus! Virginitas est mulieris propria et virtus non est sed physica praerogatival
Postea de renovatione in castitate loquitur!

16. « quamvis »... (pag. 11, n. 7). Non dicatur « quamvis » sed « utpote...
degentes ». Ratio: haec degentia est motivum renovationis quod non bene apparet
usu particulae «quamvis ».

Religiosi, utpote in variis et in dies difficilioribus circumstantiis degentes, sese
renovent in oboedientia, castitate et paupertate, ut speciali modo testificent prae-
sentiam Christi oboedientis, casti et pauperis in hoc mundo: haec est modificatio
quam suggerimus.

17. « quam profitetur » (pag. 11, n. 8): inutilis videtur et iam dictum est
{n. 7); dicatur de oboedientia aliquid positivum ex parte subditorum uti factum
est ex parte superiorum.

18. « castitas » (pag. 12, n. 9): « ab omnibus tamquam donum aestimanda
est »: a quibus?... religiosis?.., Christianis?.., Omnibus hominibus?... castitas
est revera « donum »?.., ex iis quae sequentur a lin. 15 non videtur!

19. « Cor... singulariter liberat » (pag. 12, n. 9): habemus in textu: « sin-
gulariter... peculiare »: videtur nimis; potius quam liberare cor, dicatur cor dispo-
nere ad...

20. Ad n. 9. Connexiones istius n. 9 sunt potius in voce quam in re.

21. « verbis Domini credant ». Quibus?... Non citantur! Nec bonum nec op-
portunum videtur Religiosos exhortare ac si verbis Domini non crederent; ipsi qui
Christi vestigia prementes a saeculo fugerant!

22, «ita fit» (pag. 12, lin. 20): haec propositio quam grammatici consecu-
tivam appellant non bene aptatur textui. Dicatur potius quod castitas religiosorum
erit responsio pseudo-scientize impossibilitatem castitatis affirmanti, et ultimo loco
ponatur, ne videatur ut finis religiosae castitatis,

23. «et omnia quae..» (pag. 12, lin. 23-25). Ponantur haec verba post
lin, 19 quia sensum citationis paulinae optime complent.

24. « connubium a Deo conditum » (pag. 12, lin. 26). Nescio an sit theolo-
gice certum hoc affirmare; forsan rectius esset dicere «a Deo wvolitum » vel,
melius nibil dicere. Notare tandem debemus quod initur et non conditur connu-
bium, szlvo melioti judicio!

25. « cum naturam humanam radicitus afficiat » (pag. 12, lin. 30). Forsan
melius esset declarare quo in sensu castitas « radicitus afficit humanam naturam »,
secus haec verba possent distrahi ad probationem theseos condemnatae in lin. 20
istius paginael

26. De castitate (pag. 12, lin. 6-33) loquitur per integrum n. 9; tamen modo
sat incompleto et negativo, nam de ipsa dicitur esse donum (?), corda liberare
(effectus), esse signum bonorum caelestium, esse signum unionis Christi et Ec-
clesiae, radicitus afficere naturam humanam (quomodo?... in que?...); et adduntur
duae exhortationes: corpus in servitutem redigant; pericula respuant! Parum vide-
tur et... modo fere negativo! Exponantur potius elementa positiva!

27. «haud sufficit superioribus subiici... » (pag. 12, lin. 37). Bene intelligo
quid commissio dicere voluit per haec verba, sed: «) si principio attenditur in
pag. 11 sub n. 8 exposito (« superior, vices Dei gerens »); &) si distinctio neces-
sario faclenda consideratur, forsan ad aliam formam est recurrendum, ita v. g.
«ad paupertatem quod attinet, sodales non tantum licentiam a supetioribus obti-
nere queant, sed potius spiritu et re sint pauperes », vel alio simili modo.

28. «in utilitatem... » (pag. 13, linn. 3-7). Forsan melivs esset incipere a
cooperatione inter diversas domus eiusdem provinciae, postea transire ad coope-
rationem diversarum provinciarum eiusdem Instituti, ac tandem, per vocem
« immo », ad cooperationem etiam extra ipsum Instimtum, pro bono FEcclesiae
et indigentium necessitatibus.

29. « Ecclesiae » (pag. 13, lin. 4). De qua Ecclesia hic fit sermo? De Eecle-
sia universali?... de aliqua Ecclesia particulari?...

30. « immoderati lucti » (pag. 13, lin. 6). Nescio quomodo « pauperes spiritu
et re » (cf. pag. 12, lin. 38) possint lucrum habere et ceteris de sua substantia
dare. Oportet haec omnia bene ordinare ne appareat contradictio ne in terminis
quidem!

31. «si autem rerum adiuncta » (lin, 20, pag. 13). Haec restrictio non videtur
bona, nam si « vita in communi » et « vinculum fraternitatis » unitatem sodalium
expostulant, rationes extrinsecae (ideo accidentales) sunt tantummodo « impulsi-
vae », numquam « motivae »: textus prior, sine restrictione et cum generica ex-
pressione « curandum est » praeferendus esse videtur!

32. « accommodata » (pag. 13, lin. 31). Accommodata, vel accommodanda?...
Si gccommodanda, a quo est accommodanda?... Non, evidenter, a solis causis extrin-
secis (condiciones loci et temporis!). Si accommodata, citetur documentum!

33. Forma latina n. 12 non videtur canonibus grammaticae conformis et
quamvis idea sit clara, propositiones tamen sunt aliquo modo incertae et in-
volutae,

34. « tenentur (ad) vitam Ecclesiae participare » (pag. 15, lin. 10). Si reli-
giosi sunt portio electa gregis Christi, evidenter #d vitam Ecclesiae participant;

forsan dicendum esset « Omnia Instituta, #f potiora membra mystici Corporis
Christi, incepta et proposita Ecclesiae, v. g. in re biblica, liturgica, sociali et oecu-
menica, pro viribus fovere tenentur »,

35. « Spititus missionalis omnino servetur » (pag. 13, lin. 13). Servetur tan-
tummodo?... Parum videtur! Dicatur « magis ac magis augeatur » quod erit religio-
sae vocationi et voluntati Semmi Pontificis magis consentaneum.

36. Ad n, 17 (pag. 15, linn. 21-26). Non videtur opportuna nec pulchra haec
mors languescentium Institutorum per aliquam veluti leucemiam, seu per defectus
novitiorum: dicatur statim: « uniantur alii Tnstituto vel monasterio vegetiori
quod fine et spititu haud multum differat! ». Nihil proinde de prohibitione acci-
piendi novitios (absoluta, in schemate) nihilque de causis excusantibus ab unione
facienda (« si fieri possit ») sed non a morte subeundal

2
Em.mus P. D. ERNESTUS carp. RUFFINI

Archiepiscopus Panormitanus

Venerabiles Patres,

Necessitas non habet legem. Competentes commissiones conciliares
de religiosis in tribus schematibus egerunt necessitate quadam com-
pulsi; sed dolendum est duo exinde incommoda consecuta esse, qui-
bus, utinam, in schematum retractatione remedium afferatur!

Primum incommodum. Propositiones ipsae, nunc disceptationi sub-
iectae, speciem praescferunt fragmentorum quae oportuit colligere quia
locum aptum sive in schemate de Ecclesia sive in schemate de pastorali
episcoporum munere non invenerunt. Quod quidem vitari potuisset
si confectum esset peculiare schema quod omnia ad religiosos spectan-
tia, etiam respectu Ecclesiae ac pastoralis episcoporum muneris, ordina-
tim atque concinne comprehenderet.

Secundum incommodum. Aliqua praetermissa sunt quae memo-
randa erant. E. g.: nihil dicitur, quamquam ea nominantur, de Insti-
tutis Saecularibus seu societatibus quarum sodales — etsi religiosi pro-
prie non sint — christianae perfectionis adquirendae atque apostolatum
plene exercendi causa in saeculo consilia evangelica profitentur...!

Profecto ea maximi sunt momenti et mirae efficacitatis pro aposto-
latu christiano nostris temporibus accommodato.

Nolo sane conqueri sicut hesternis diebus plures Patres conque-
sti sunt de propositionibus « ad activitatem missionalem Ecclesiae
spectantibus »; attamen tacere non possum, ab iis qui secundum evan-
gelica consilia vitam suam Deo consecrarunt jure exspectari saltem de-

cretum sibi proprium, ne coram Ecclesia et coram ipso mundo ho-
dierno inferiores apparcant laicis, qui etsi caput integrum impleant
in schemate de Ecclesia, peculiari decreto donati sunt.

Qua universa animadversione praemissa, venio ad ea quae nobis
in schemate proponuntur.

1. Inscriptio De accommodata renovatione vitae religiosae hausta
est ex decreto, de eadem re, a S. Congregatione Religiosis praeposita,
obtenta venia et approbatione Summi Pontificis Pii XII, die 26 martii
1956 edita..

Ast in illo decreto dum celebratur « salutaris atque foecundus reno-
vationis accommodatae statuum perfectionis motus, qui a maximo Con-
gressu, anno sancto 1950 Romae habito, feliciter sumpsit initium »,
statim ita subiciuntur: « ut autem haec benefica renovatio et accom-
modatio consulte ac ordinate procedat, in dies progrediatur, intentior
fiat tutiusque diffundatur... » peculiares normae servandae sunt. Quae
in unam facile constringi possunt, scil.: « Nihil decerni posse de reli-
giosorum vita interna, de eorum condicione iuridica, de educatione
atque formatione, inconsulta Sancta Sede », ad quam accommodatas
renovationes referri ut adprobentur semper utile est, ne dicam neces-
sarium. Iudicium enim supremae in Ecclesia auctoritatis tantum abest
ut incepta quaeque ad renovationem statuum perfectionis impediat vel
cohibeat, ut etiam ad uberiores fructus in dies afferendos quam maxime
uvet; ita securius caveretur ne sub renovationis praetextu in vitam re-
ligiosam cuiusvis Ordinis vel Congregationis unquam introducantur
mutationes quae iter perfectionis acquirendae, secundum ipsorum vo-
cationem difficilius eflicerent.

2. Praeceptum quod bis absolute in pag. 11 ponitur quodam tem:
peramento — ut opinor — indiget.

Etenim sub n. 5, linn. 7 s., legimus: « Instituta vitae contempla-
tivae ... ipsa in ratione formaque vitae suae sese removent ». Similiter
sub n. 7, linn. 27 s.: « Religiosi sese removent in oboedientia, castitate
et paupertate quam professi sunt ».

Mandatum tam firmum, dum supervacaneum est pro Ordinibus et
Congregationibus religiosis quae a legitimis Moderatoribus opportune
iam renovata sunt, inter sodales et alumnos provocare posset immo-
derata renovationis postulata vel saltem effusa desideria.

Prudentissima est de hac re hortatio Ss.mi D. nostri Pauli VI ad
supremos Moderatores quarumdam familiarum religiosarum earumque
sodales qui nuper Romam convenerant ad sui cuiusque Instituti Ca-
pitulum Generale ..’. « Maximi momenti opus — inquit — in quo
Capitula Generalia curas praecipuas ponere debent hoc est: ut Insti-

tuti sui leges ad mutatas temporum condiciones assidue accommodent.
Id tamen ita est procurandum, ut propria Instituti natura et disciplina
indemnis servetur. Religiosa enim quaelibet familia suum peculiare
munus habet, eidemque omnino necesse est ut fidelis permaneat... Nulla
ergo disciplinae renovatio inducenda est, quae cum Ordinis vel Con-
gregationis natura non congruat, aut a mente Conditoris quoquo modo
discedat... » ...}

Haec sane gravissima verba suppleri nequeunt paucissimis quae in
pag. 10, linn. 8 s., inveniuntur.

Porro renovatio quae pag. 11, sub n. 5, Institutis vitae contem-
plativae commendatur, non intelligo quorsum spectet. Pro certo ha-
bendum est vitam contemplativam non parum differre a vita activa,
quamvis vita religiosa essentialiter una sit. Proinde vehementer errare-
tur si a religiosis vitae contemplativae exigerentur opera apostolatus
quae cum eorum peculiarissima vocatione non congruunt. Ipsi enim ad
gloriam Dei avgendam et salutem animarum procurandam valde coope-
rantur cum participent munus Ecclesiae orantis et adimpleant in carne
sua quae desunt passioni Christi pro corpore Eius quod est Ecclesia..’

3. Ad consilia evangelica quod attinet, praeferendus mihi videtur
ordo quem sequi solent religiosi utriusque sexus et S. Ignatius a Loyola
in suis Exercitiis illustrat; nempe primum est votum paupertatis, secun-
dum castitatis, tertium oboedientiae. De iis, quibus professio perfec-
tionis christianae, praesertim religiosae, continetur, sapienter dixit Sum-
mus Pontifex, feliciter regnans, in Allocutione supra laudata, quae in
schema existimo inserenda esse, ut a Concilio Oecumenico solemniter
confirmentur.

E. g.: dum in textu, pag. 12, sub n. 10, agitur tantum de pauper-
tate singulorum religiosorum propria, Sanctus Pater admonet non licere
neglegere paupertatem, qua familia ipsa religiosa, seu totum corpus
sodalium eniteat oportet: in aedificiis suis et quibusvis operibus, devi-
tando cultum et ornatum nimis exquisitum et quidquid laxum redolet.

Ad castitatem autem perfectam sincere profitendam non sufficit
quod legitur in pag. 12, linn. 15-19, nimirum ut religiosi promissionem
suam fideliter servare studentes, verbis Domini credant, Dei auxilio
confisi, de propriis viribus ne praesumant atque corpus suum in servi-
tutem redigant.

Necesse est insuper, et quam maxime, ipsi ab omnium donorum
datore, Beatissima Virgine intercedente, instanter effusis precibus im-
plorent gratiam praestantissimam servandi, inter tot tantaque pericula,
cordis et corporis munditiem, atque simul — ut iterum verbis utar
Papae Pauli VI — diligentiore cura sensus custodientes nullum omnino

locum dent, ne specie quidem cuiusdam desiderii cognoscendi scitu
utilia vel amplificandi cultus humani, ... ».

Demum vocatio religiosa, de qua est sermo in pag. 16, n. 20, fo-
venda quidem est ut augeatur numerus sodalium religiosorum, sed ma-
xima quoque cura adhiberi debet ut professi, qui dicuntur, vocationi
suae sanctae fideles permaneant.

Proh dolor! quot nostris diebus a statu religioso defecerunt! Mode-
ratores igitur religiosorum omni ope adnitantur ut Instituta sua appa-
reant et sint intus et fotis non merae actionis apostolicae associationes,
sed in primis verac et authenticae « scholae sanctitatis » ...°, Dixi.

In textu scripto tradito: * cf. Prus X11, Const. Ap. Provida Mater, die 2 febr.

1947: AAS., 39 (1974), pp. 114-124, 2 S. Congr. de Rel.: Normae dan-
tur quoad conventus qui accommodatam statuum perfectionis respiciunt, 25 mart.
1956: A.AS., 18 (1956), pp. 295s. 3 AAS., 56 (1964), pp. 568 ss.
% Paurus VI, ibid., pp. 569-570. * S, Paurus, Col. 1, 24. ¢ Cf.

Prus XII, Epist. « Lis religiosis e Lusitania, qui interfuerunt Congressui, Oly-
pane habito, de religiosae petfectionis statibus, 3 apr. 1958: A.A.S., 50 (1958),
p. 315.

3

Em.mus P. D. PAULUS M. carp. RICHAUD
Archiepiscopus Burdigalensis

Patres venerabiles,

Hoc schema de religiosis, feliciter emendatum, praebet ..." disposi-
tiones optimas, quac bene promittunt ad futurum, scil.:

In n. 10, de paupertate collectiva et externa institutorum; item in
n, 10, quoad possibilitatem pro sodalibus Congregationum religiosarum
renuntiandi post professionem bonis patrimonialibus deinde acquisitis
vel acquirendis, et sic habendi plenam facultatem colendi paupertatem
quam profiteantur; in n. 11, de consilio dato ad unicam classem redu-
cendi instituta mulierum; in n. 14, quoad institutionem doctrinalem et
technicam religiosarum, necnon quoad earum instructionem in mores
sociales hodiernas; tandem in n. 16, circa institutorum participatione bi-
blica, sociali et oecumenica.

Attamen, textus etiam emendatus vocat a me quasdam observationes:

1. Quoad terminologiam, circa duo puncta: a) Novus titulus sche-
matis sane melior apparet, sed, sicut prior, non caret aliqua ambiguitate.
Oportet enim scire de quibus nunc volumus tractare. Vocabulum « reli-
giosus », ut in anteriori textu, et etiam in formula nova « de renovatione

vitae religiosae » non convenit pro omnibus quos hoc schema reapse in-
tendit. Nam membra societatum cum vita communi et sine votis publi-
cis non sunt religiosi in acceptione authentice tradita et multi in Insti-
tutis saecularibus merito non volunt sese accipi ut religiosi.

Ergo propono alium titulum, nempe « De christianis speciali modo
ad Deum et ad animas deditis », et saltem rogo instanter ut tandem detur
definitio bene accurata de religiosis.

&) Distinctio allata in nn. 5 et 6 inter instituta vitae contempla-
tivae et instituta vitae activae se praebet, libenter fateor, ut practica in
ordine canonico et vera quoad statum, sed certo certius, ...* non respon-
det exacte ad realitatem concretam,’ nam omnes sciunt quod, ex una
parte, religiosi contemplativi exercent etiam quamdam activitatem, etiam
quandoque ab Ecclesia commendatam, et quod, ex alia parte, nullam ope-
rationem apostolicam religiosi activi possunt producere sine aliqua an-
tecedenti contemplatione vel oratione. Non possumus ignorare pericu-
lum grave istius distinctionis, si schema de hoc puncto non addat expla-
nationem, nam necesse est in nostris diebus favere vitam orationis atque
etiam alicuius contemplationis inter laicos ipsos.

2. Inspiratio huius schematis remanet adhuc nimis iuridica, etsi
in schematibus de Ecclesia et de vocatione ad sanctitaterm fuerunt me-
rito enuntiata principia de consecratione religiosorum et aliorum in di-
versis institutis ad Deum et ad salutem animarum.

Quis potest legere nostrum textum sine aliquo stupore quando non
invenit, etiam in prooemio et in n. 1, ullam minimam referentiam ad Spi-
ritum Sanctum qui a Christo missus fuit ad suggerenda omnia Evan-
gelii praecepta ac consilia et qui manet, ut Amor, tanquam ipsum prin-
cipium totius vitae religiosae, non solum in prima incitatione ad talem
vitam amplectandam et in emissione votorum, sed etiam in omnibus
activitatibus consecratorum, sive contemplativis, sive apostolicis, sive
magni momenti exterioris, sive per infimas functiones?

3. Clausura monialium, de quo agitur in n. 12, revera favet silen-
tium et solitudinem vitae contemplativae, non debet tamen considerari
ut separatio a mundo, sed potius ut praeservatio.

Ergo quando necesse est quod moniales extra claustra adeant, non
solum pro rationibus valetudinis, sed pro aliqua gestione vel informa-
tione, sufficeret ut superiorissae ipsae, sine recursu ad Ordinarios, iam
satis oneratos, sapienter possint permittere egressum temporalem mo-
nialium exira clausuram.

4 et ultimo. Unicam observationem addo, et pastoralem, ad regulas
bene probatas in schemate de munere pastorali episcoporusm. Absit a me
aliqua recusatio contra exemptionem!

Sed ad rectam ordinationem apostolatus in dioecesi per episcopum
qui est successor apostolorum, videtar necessarium quod Instituta, pro
operibus suis propriis, non possint exercitium istius iuris agere extra
illorum domus, nisi licentia expressa episcopi.

Attamen puto valde exoptandam quamdam repraesentationem reli-
giosorum in coetibus dioecesanis vel regionalibus circa evangelizationem.

Exinde, schema sic emendatum mihi placet, sed iuxta modum. Dixi.

2

In textu scripto tradito: ' quasdam. in concreto, * deest,

4

Em.mus P. D. TULIUS carp. DOPFNER
Archiepiscopus Monacensis et Frisingensis

Venerabiles Patres, carissimi Fratres,

Schema examinandum est in luce internae removationis quam' Ec-
clesia in hoc Concilio instituit. Etiam religiones quaerant oportet, quo-
modo in hodierna mundi situatione ..." vocationi suae melius respondere
possint. Non raro enim renovatio Ecclesiae a religionibus exordium
sumpsit. Etiam hodie Ecclesia opus babet impulsu et vigore religiosorum
vere charismaticorum.’ Quaerimus ergo: Convenitne schema huic mo-
mento religionum et exspectationibus, quae a multis, praesertim ¢ * reli-
giosis, iure cum illo coniunguntur? Debemus aperte confiteri: non!

Certe, propositiones continent non pauca perutilia .. °, Textus revera
inde a labore commissionis praeparatotiae semel atque iterum emendaba-
tur, Sed relate ad momentum religionum in Ecclesia et relate ad gravia
problemata, quae religionibus hodie incumbunt, schema est pauper, non
tangit sufficienter nervum, ut ita dicam, difficultatum...’

Ne dicatur paupertatem schematis unice provenire ex mandato re-
ducendi materiam ad puncta essentialia; schemata priora utpote ampliora
necessitatibus melius correspondisse. Pro una alterave re hoc verum esse
potest. Sed in summa etiam illa schemata laboraverunt ex iisdem defec-
tibus. Non est ergo regrediendum ad ea..

Maximus defectus huius schematis mihi in eo esse videtur, quod
desunt puncta cardinalia (germanice: Schwerpunkte), puncta cardinalia,
dico,® renovationis et accommodationis desideratae. Res maioris et mi-
noris momenti promiscue iuxtaponuntur, ita ut difficulter tantum aliquis
ordo logicus extricari possit, ut ipse exc.mus relator iam adnotavit...’

Puncta cardinalia autem, quae profundius et praecisius evolvenda

sunt, videntur mihi sequentia. Diversa brevitatis causa omitto et in
scriptis trado.”

1. Ante omnia agendum est de renovatione spirituali. Sane in reli-
gionibus hodiernis vera et seria cura de vita spirituali babetur! Sed "
hic agitur potius de illis formis vitae spiritualis, quae hucusque saepe
— certe non semper © — in religionibus, praesertim mulierum, inve-
niuntur. Redeant religiones oportet iterum ad fontes: diversimode ™ ad
Sacram Scripturam et ad Liturgiam, ad eximios vitae spiritualis magi-
stros, qui inde a tempore Patrum in traditione ecclesiastica inveniuntur,
ad veram " theologiam spiritualem ...".

Etenim pietas et devotiones multorum institutorum adhuc nimis
spiritu et mentalitate saeculi anteacti signantur, id quod facile illustrari
posset. * Ideo de his omnibus, de hac guaestione,” in schemate ..."
agendum est, et quidem non tantum modo generali, sed sat concreto ef
convincenti.”

2. Post renovationem spiritualem agatur de accommodarione vitae
religiosae ad necessitates nostri temporis. Priusquam vero in schemate ™
ad singula proceditur, dicenda erunt aliqua principaliora de habitudine
religiosorum ad mundum instaurandum”

Non obstante necessario manente regressu religiosorum ex mundo,
tamen ™ religiosi debent sentire se ad hunc mundum eiusque homines
vere ” pertinere et mundum etiam positive videre. Nam quomodo signa
temporis cognosci et accommodationes necessariae inveniri possunt nisi
ex libera et aperta habitudine ad mundum modernum? Enumerare velim
aliqua, de quibus silet, vel non satis loguitur,” schema.

Quaerendum est, e. g., quomodo hodie ...” paupertas religiosa ita
in effectum deducatur ...”, vt ...” sit testimonium coram mundo. Multae
formae traditionales paupertatis religiosae — et etiam fundatores hodie
dliquas res alias instituissent ™ — non iam movent homines modernos,
immo non iam ab illis intelliguntur...”

Simile quid valet quoad oboedientiam ...*. Nemo est, qui non sciat
crisim, quae hodie habetur extra et intra Ecclesiam circa auctoritatem.
Quae crisis certe ' spectat ad subditos, in spiritu Christi oboedientis,”
sed etiam ...* ad regentes. Problema est grave et complexum. Ad illud sol-
vendum non sufficit doctrinam traditionalem repetere, sicut magna ex
parte fit in schemate. Quin aliquid desumatur de radicalitate oboedientiae
religiosae, quaerenda est forma, species oboedientiae, quae homini adulto
et maturo nostrae aetatis conveniat.

...”" Subditi hodie multo magis — praesertim in operibus aposto-
licis ® — quam temporibus prioribus debent participare responsationem
pro tota communitate et societate...”

3. Maximi momenti pro optata renovatione est #wstitutio seu in-
structio sodalium. Quae hodie profundior et latior esse debet quam tem-
pore praeterito, De hac re inveniuntur in schemate bonae annotatio-
nes ...". quae vero adhuc augendae et magis concretizandae sunt.

En aliqua, de quibus agendum est: Institutio theologica religioso-
rum clericorum saepe est nimis exigua. Scholae theclogicae parvae et
saepius minimae abolendae et cum aliis unjendae sunt. Pro sacerdotibus
religiosis, praesertim junioribus, similiter ac pro clero dioecesano, wbi
etiam multum faciendum est,” secundum necessitates temporis et regio-
nis cursus theologici et pastorales instiuantur...”

In institutis laicalibus generatim nemo ad munus superioris vel ali-
cuius magisterii promoveatur, nisi prius aliquam specialem praeparatio-
nem persolverit.

.." Religiosi, ut boc etiam dicam," non solum theoretice et practice
ad suum munus sedulo praeparentur, sed necessarium est ut mores vi-
vendi, etiam in conventibys claustralibus,” in religione ipsa magis mo-
ribus communibus mundi hodierni adaptentur.

4, Punctum renovationis religiosae cardinale ultimum mihi videtur
problema typologiae religionum. Numerus religionum inde a saeculo
praeterito ingens factus est, sighum certe foecunditatis spiritualis Eccle-
siae, sed et ansa gravis problematis. Multae * religiones magis magisque
ex institutionibus et ex laboribus suis eandem vel similem speciem prae
se ferunt, ita ut sermo sit de « livellatione » religionum.®

Non pauca monasteria parum tantum differunt a religionibus cleri-
calibus apostolicis, dum plurimae congregationes activae mulierum du-
plici quasi tramite progrediuntur, una ex parte peragentes vitam quasi-
monasticam, altera ex parte incumbentes in nimium labotem, ita ut so-
rores inter duos fines distrahantur.

Etiam instituta vitae mere contemplativae, quae omnibus nobis sunt
carae et vere suas partes in Ecclesia habent, in multis debent novas vias
inire. ..." Angustia institutionalis, quae aliguando ® in conventibus con-
templativis invenitur, a plurimis psychologice hodie non iam sustinetur,
et sustineri potest.” Hic revera mutationes institutionales et structurales
necessariae sunt.

Concludo: Schema de religiosis certe continet ...* bonas propositio-
nes, sed ut totum est disproportionatum, non exponit puncta hodie es-
sentialia...”

Ideo schema, uti nunc praeiacet, ...* bonis quae in illo inveniuntur
non obstantibus, neque respondet eximio momento religionum in Ec-
clesia neque necessitatibus earum hodie urgentibus.

28

Non dicam ut fiat schema vaste elaboratum, sed fiant propositiones
meliores Dixi.

In textu scripto tradito: ' examinis conscientiae, quod. ? quae magna

ex parte est nova. * deest. * deest. 5 quod iam saepius dictum
est. ® ex quibus multa instituta religiosa hodie laborant, neque satis reli-
giosorum animum confirmat, ut ipsi has difficultates libere et fortiter aggredian-
tur. " Certe, postulata brevitas Propositionum quodammodo impedit quo-
minus dicantur omnia, quae nostro tempote ad accommodatam renovationem pro-
ferenda sunt. Sed saltem magnae et decisivae lineae talis renovationis apparere
debent. ® deest. ? dicens: « Corpus harum Propositionum, licet ordo
logicus non semper servetur, plus minusve ita dividicur... » (pag. 6 penult. par.).
Sic schemati deest pondus. Ab illo non exient impulsus ad illam accommodatam
religionum renovationem, quam tempus nostrum tam enixe postulat, © deest.
I Optimae accommodationes institutionales ad necessitates nostri temporis peractae
manebunt mere extraneae ideoque erunt inefficaces, nisi confungantur cum vera
renovatione spirituali et ex ea procedant. Non quia in religionibus hodiernis vera
cura de viia spirituali non haberetur! 12 deest, 1B deest. ¥ deest.
¥ Ex his fontibus modus orandi, spiritus paenitentiae et ipsae paenitentiae, ob-
servatio votorum et labor apostolicus mensurandi sunt; ex his quoque profluunt
illae virtutes, quibus innititur tota vita religiosa: imitatio Christi pauperis et cru-
cifixi, necnon traditio suiipsius pro fratribus. 1 Superetur ergo aspectus
vitae spiritualis fere exclusive moralis; loco multorum et quoad eorum momentum
valde disparium exercitiorum pietatis et devotionum particularium redeatur ad
simplicitatem Evangelii et ad spiritum Liturgiae! Et porro: Quam arida sub
aspectu theologico et spirituali sunt illa, quae saepe in regulis et constitutionibus
de consiliis evangelicis et de votis leguntur vel in instructionibus audiuntur! Num
iam satis in effectum deduxerunt religiones, quae ultimis decenniis in Ecclesia ex
fontibus spiritualibus efflornerunt? Hoc certe affirmari non potest; in quo facto
quogque ratio decrescentis numeri vocationum quaerenda est. 7 deest, B pri-
marie, ¥ deest, ? deest. 2 instauranda. Z Relate ad hanc
habitudinem enim in non paucis institutis profunda mutatio mentalitatis et praxeos
necessaria esse videtur. Non obstante separatione reali a munde — secundum in-
dolem cuiusvis instituti quidem diversa — quam spiritus consiliotum evangelicorum
postulat, etiam. 3 deest. # deest. % in adiunctis technicis et
oeconomicis tam mutatis. % (cf. Prop. 10). 7 non solum sit singulis
sodalibus adiumento perfectionis evangelicae adquirendae, sed etiam. % deest.
# Quae in schemate de hac re leguntur, nullatenus exhauriunt essentiam proble-
matis hodierni. % (cf. Prop. 8). 3 non solum, £ deest. ¥ et
adhuc magis, # Indicare hic volo tantum unum punctum, quod mihi magni
momenti esse videtur, % deest. % Superiores ergo, iuribus suis prae-
cipiendi plene manentibus, subditos in rebus vitae communis, observationis regularis
vel operum apostolatus consulant, cum eis communiter deliberent, quomodo proce-
datur, ut institutum muneri suo respondeat. Praesertim illi, qui ad labores apo-
stolicos destinantur et quibus hodie ex natura rei maior facultas ex proprio iudicio
agendi et decidendi convenit, ad maiorem responsabilitatem individualem et rectum
libertatis usum educantur oportet, % {(cf. Prop. 14). % deest. ¥ ut
addiscant quae in diversis disciplinis investigantur, et sic muneri suo obeundo

se in dies magis idoneos faciant. “ Denique: vita claustralis, praesertim mu-
lierum, persaepe a vigentibus vitae socialis moribus et hominis moderni mentali-
tate valde est diversa. Quare multi religiosi, apostolatui vel aliis operibus dediti,
consuetudini cum hominibus in mundo degentibus impares inveniuntur, immo in
suo labote detrimentum spirituale capiunt et non raro vocationem suam amittunt.
Ideo. 1 deest, 2 deest. # Una ex parte multa instituta, praesertim
moderna, secundum iudicium peritorum nimis sibi vivunt, Habent suas devotio-
pes, quae interdum iam per nomen societatis indicantur, suos labores particulares,
v. g. proprias scholas, associationes etc., prosequuntur suum intetesse; spiritus
eorum est nimis angustus, finis non satis clarus et circumscriptus. Instituta cleri-
calia occupantur quidem multis rebus (occupatio, germanice: Beschiftigung), sed
egent saepe veto et efficaci labore (labor, germanice: Arbeit). Omnes enim hae.
M Sermo est de « livellatione » religionum, non plane sine culpa legislationis,
quae quam multa normis uniformibus sancire intendit. % Animum vestrum
tantum ad duo problemata advertam: 1. Etiam haec instituta ex lege divina victum
suum proprio labore merere tenentur; unde, si necessitas adest, possibilitates et
methodi laboris modernae introducendae sunt. Hoc non solum respondet multis
effatis S. Scripturae, sed etiam exemplo Domini et mentalitati hodiernae. Forma
contemplationis, quacum aliquis labor contungitur, gqui hodie non iam ut wverus

labor aestimatur, non est christiana. 2. % saepe. “ Habentur hodie
relative multae vocationes ad vitam contemplativam, sed paucae tantum servantur,
plurimum ex motivis psychicis. # aliquas. * divisio logica non clare

apparet. Conati sumus puncta essentialia enumerare et quidem ordine logico, sub
his vetbis capitalibus: Renovatio spiritualis, accommodatio ad necessitates nostti
temporis, instructio sodalium et typologia religionum. 50 secundum nostram
modestam sententiam, ' Quare in praesenti sua forma acceptari non potest.
Ideo funditus renovetur. Quae renovatio tamen quaerenda est non in schemate
nimis prolongande vel ad integrum decretum restituendo, sed in pertractandis
quaestionibus hodie maxime urgentibus, manente tamen forma propositionum.

Animadversiones additae:

Ad prooemium. Lin. 10 addatur: « ... prout sequela Christi semper renovanda
ef tempora nostra... », ut inde ab initio clare appareat non agi in propositionibus
solum de quaestionibus indolis iuridicae, sed etiam indolis spiritualis.

Ad divisionem corporis propositionum, Propositiones sic ordinentur, ut ordo
logicus statim appareat, et quidem secundum puncta cardinalia (Schwerpunkte),
incipiendo a punctis primatiis, uti in interventu expositum est. Punctum quartum
fortasse sonet: De religionum typologia et cooperatione.

Ad n. 1. De renovatione spirituali, in qua etiam omnis accommodatio inni-
titur, multo fusius et praecisius agendum est, secundum eas rationes, de quibus
in animadversionibus supra sermo est.

Ad #. 2. Quae in hoc numero dicuntur, sunt principia mere formalia ideoque
interpretationem valde diversam admitiunt — juxta intelligentiam nempe cuiusque
aprioristicam — et nihil efficiunt, Opus est maiore concretizatione, saltem in uno
alterove puncto tamqguam exemplo.

Ad n. 4. Monitio hutus numeri superflua est, quia valet pro omni vita chri-
stiana ideoque per se patet. Ceteroquin linn. 37-38 loco phrasis « consequi ni-
tantur perfectum Dei amorem, ex quo proximi dilectio profluit », quae abstracte

sumpta omnino est vera, melius dicerstur: « consequi nitantur mandatum ma-
gnum (M¢. 22, 36) et praeceptum Domini (Ie. 15, 12), Dei sc. et proximi dilec-
tionem » guod melius respondet unitati intimae dilectionis erga Deum et pro-
ximum in ordine christiano, ut docent exemplum et verba Christi necnon 1 Epi-
stola Toannis Apostoli.

Ad wn. 5 et 6, Nisi profundivs quid de diversis formis et typis religionum
exponitur, tunc — controvetrsia circa distinctionem exclusivam inter instituta vitae
contemplativae et vitae activae prae oculis habita — hi numeri melius omittuntur.

Ad #. 8. Pro mentalitate nostrae aetatis omnino necessarium esse videtur, agere
in quaestione de oboedientia etiam de responsatione superioris cum subditis suis
ita communicanda, ut omnes sodales vitam, res et sortes propriae religionis ut
suas aghoscant et tamquam in bona familia de omnibus rebus quasi communiter
curent.

Ad #u. 9. Castitas religiosa in linn, 15-25 coarctatur fere unice ad conti-
pentiam corporalem (pro qua servanda ceteroquin 1 Cor. 9, 27 citari non potest);
virtus vero castitatis primarie ad animam spectat, Sodales ergo melius instruantur,
quomodo corpus efusque vites magis magisque in totam personalitatem integrent,
ut corpus suum vere possideant. De hac instructione in hoc numero sermo esse
debet.

Ad n 10. Addatur aliquid de obligatione quaerendi formas paupertatis in
diversis adiunctis sane diversis, quae missionem Ecclesiae et Regnum Dei melius
testificantur coram mundo.

Ad #n. 11. Hic locus esset aliquid dicendi de responsatione unius pro altero
et omnium sodalium pro spiritu religioso et fidelitate erga vocationem totius com-
munitatis, fere hoc modo: « Quo magis fidelitas multorum religiosorum erga
vocationem religiosam et erga disciplinam regularem nostra actate ob varias rationes
periclitetur, eo magis urget obligatio responsationis omnium pro fratribus (sorori-
bus) suis et pro spiritu religioso domus, in qua vivunt. Huius responsationis ergo
memores sint, ut et ipsi a fratribus (sororibus) suis in fidelitate erga vocationem
suam robotentur »,

Ad #. 16. Linn, 3-9 omittantur, quia (ut in n. 2) principium mere formale
enuntiant, quod nullius utilitatis practicae est. Unusquisque enim illud secundum
suam sententiam aprioristicam interpretabitur.

Post propositiones convenienter brevis epilogus indolis spiritualis addatur,
qui indicet momentum religionum ad renovationem Ecclesiae quam Concilium
tam enixe exoptat consequendam,

4
Em.mus P. D. IOANNES carp. LANDAZURI RICKETTS

Archiepiscopus Limanus

Ew.mi Praesides et Moderatores, venerabiles Patres,

Attento Institutorum religiosorum maximo momento eorumque in
Ecclesia munere hisce temporibus plane necessario, uti Summus Pontifex
in sua pretiosissima allocutione ad Religiosos Capitulares die 23 maii
huius anni dixit, amplior textus conciliaris de iisdem exspectati poterat.

Audivimus tamen ab exc.mo relatore huius schematis rationes propter
quas ad huiusmodi brevitatem reductum sit ...". Ex altera quoque patte,
in constitutione de Ecclesia proprium caput religiosis fuit reservatum, in
quo aspectus theologicus status religiosi exponitur; insuper in schemate
de pastorali episcoporum munere, necnon in illo de activitate missionali
Ecclesiae, apostolicum religiosorum exercitium sub Ordinarii loci mode-
ramine considerationi subiicitur. Quae si omnia simul colligerentur, pro-
cul dubio sufficiens haberetur schema, momento materiae adaequatum...”

Nn. 2 et 3 buius schematis’ maximi sunt momenti pro renovanda
simul et accommodanda vita et disciplina religiosa hodiernis circumstan-
tiis, quod inter praecipuos huius Concilii pastoralis fines adnumeran-
dum est.

Nos confidimus disceptationes atque emendationes in aula propositas
novam lucem ad schema perficiendum esse allaturas.

Ex parte mea, quatuor vellem breves animadversiones proferre,

1. In n. 5 schematis, summatinz® tantum verbum fit de partibus
quas Instituta vitae contemplativae in Corpore Christi mystico agunt.
Hoc, puto, clarius esset declarandum. Religiosi enim religiosaeque, qui
vitae contemplativae vacant, non solum Ecclesiam orantem repraesen-
tant, non solum Ecclesiae apostolatui fecunditatem concedunt, sed etiam
Ecclesiae praesentiam in mundo patefaciunt.

Proinde distinctio inter vitam contemplativam ct activam, etiamsi
vita religiosa in se una sit, omnino conservanda est. Unitas enim substan-
tialis vitae religiosae non excludit multiplicitatem formarum Instituto-
rum religiosorum. Ad contemplationem theologicam seu internam
« omnes homines in qualibet religione, immo et in saeculo viventes invi-
tantur », ut dixit Pius XII in Constitutione Sponsa Christi; sed hic agitur
de Institutis, de « vita contemplativa canonica », sine — dici potest® —
qua Ecclesia aliquomodo integra non est.’

2. Ad n. 16: Cum animarum necessitas et clericorum penuria magis
magisque ingravescant, episcopi hac praesertim nostra aetate ad religio-
s0s, pro opportunis auxiliis in suo pastorali munere explendo, sese con-
vertunt. Quod legitime quidem fit. Gravis tamen esset error omne genus
apostolatus a Religiosis indiscriminatim requirere. Sicut in exercitu
bene ordinato singuli propriis armis mediisque utuntur atque varias in
pugna communi partes agunt, ita et sodales religiosi adiutricem suam
operam iuxta proprii Instituti finem et indolem necnon personalem ido-
neitatem praestare debent, quin omnes ad eandem apostolatus formam
trahantur. Hoc quidem in propositione 16 innuitur; sed clarius forsitan
exptimendum esset...’

3. Ad n. 20: Ultima propositio de vocatione religiosa fovenda, non

est minoris momenti. Vocatio autem religiosa non solum ubi agitur de
candidatis Instituto inscribendis fovenda est, sed etiam, ut #uper dixit
em.mus card. Ruffini® professi in sua vocatione fideliter permaneant
maxime curandum est. Schema valde perficeretur, si etiam de hac perse-
verantia ageret.

Defectiones enirmz’ e statu religioso nosttis diebus nimiae apparent,
inter quas ii adnumerandi sunt qui ad clerum saecularem transeunt, cum
benevolos episcopos, quos tamen receptionis non raro paenitet, zox in-
frequenter ¥ inveniant,

Una ex huiusmodi defectionum causis forte in eo est, quod candidati
ad Instituta religiosa ingredienda aliquando cupidine apostolatus exer-
cendi alliciuntur potius quam desiderio sanctificationis austera consilio-
rum evangelicorum disciplina prosequendae. Sensus religiosus non satis
eorum animis a primo tyrocinio inditur neque dein sufficienter roboratur.
Propterea statum petfectionis facilius deserunt, quem nonnisi superfi-
cialiter cognoverunt quemque forte numquam sincero animo appetive-
runt. Quare oportet ut Instituta religiosa sese candidatis offerant non
tamquam meras associationes actionis apostolicae, sed tangquam authen-
ticas « scholas sanctitatis », iuxta verba Pii XII ad religiosos lusitanos..."

4. Tandem liceat mihi, e religiosorum utique gremio at nunc qua
archiepiscopo residentiali, super aliquo argumento loqui quod in prae-
senti schemate desideratur, scil. verbum plausus, quo haec Sacrosancta
Synodus ingentia servitia agnoscat quae religiosi et religiosae in Ecclesia
universa praestant.

In Ecclesia enim religiosae et religiosi insimul numerantur duo mil-
lia millium (italice: due milioni), nempe duodecim centena millium re-
ligiosarum (italice: un milione e duecentomila suore), quae vel oratio-
nibus et poenitentiis suis apostolatum episcoporum et sacerdotum fe-
cundant vel suo propric apostolatu, a scholis usque ad humillima set-
vitia, Ecclesias secundant, et octingenta millium religiosorum (italice:
ottocentomila religiosi), sacerdotum et fratrum laicorum, qui omnes
uno aliove modo Ecclesiae et animabus inserviunt. Immensa est eorum
opera in missionibus, miranda eorum earumque abnegatio in servitio
pauperum, derelictorum, aegrotantium, ...” infantium et senum. Quid
essent nostrae dioeceses si religiosi et religiosae deessent? Merito ergo
Concilium nostrum eorum earumque servitia explicite agnosceret.

Conclusio. Nos pastores animarum sperare et confidere possumus ut
ingens illa acies uni Domino consecrata, in necessitatibus apostolatus,
in propagatione Evangelii, in instructione catechetica, in operibus socia-
libus, in exercitio caritatis, post hoc Concilium pastorale, renovata et
hodiernis conditionibus accommodata vita religiosa, validum sit ac ma-

neat nostrum adiutorium; et nos omnes, ducti caritate Christi, spiritu
comprehensionis et mutuae collaborationis prosequemur strenue adla-
borantes in bonum Ecclesiae et servitium animarum. Dixi. Gratias.

In textu scripfo tradito; ! videlicet ob instructiones ab auctoritatibus Con-

cilii distincte datas. ? Theologicis enim fundamentis status religiosi qua talis,
et religiosorum apostolatus normis ad alia schemata remissis, propositiones prae-
sentis schematis essentialia ad accommodatam vitae religiosae renovationem in se
continere videntur, quae debite enucleata riteque applicata, beneficum emolumen-
tum religiosis institutis et per ipsa toti Ecclesia certe afferre valent. Tta e. g.
* deest. ¢ breve. 5 deest. 6 esset. ? post primum incisum
scil, « Instituta fam condita, opera propria » his vel similibus verbis additis:
« quibus iam utilitati Eecclesiae et dioecesium inserviunt », et deinde: « fideli-
ter retineant et adimpleant atque temporum necessitatibus » etc. ¥ deest.
® deest. U facile, T (AAS, 1958, p. 315). Quem in finem propono
ut novum comma addatur propositioni 20, nempe: « Ne illi qui statum perfec-
tionis vocatione divina certo probata amplexi sunt, illum deinde leviter deserere
exponantur, de sensu evangelicorum consiliorum ob perfectum Dei amorem su-
sceptorum, non minus quam ad apostolatum proprium Instituti exercendum, a
primo tyrocinio sedulo instituantur ac altius in dies roborentur ». 2 immeo
leprosorum.

6

Em.mus P. D. LEO IOSEPH carn. SUENENS
Archiepiscopus Mechliniensis-Bruxellensis

Venerabiles Patres,

Schema non placet, quia non videtur satisfacere ...' renovationi ..."
« vitae religiosae »...}

Inter multos alios, illum defectum sublineare vellem qui respicit
vitam congregationum sororum, ut dicunt, « activarum ».

Ut enim hae congregationes maiori cum eflicacia propriae vocationi
respondere valeant, videtur necessarium 1. quod membra earum in-
tegram promotionem suarum qualitatum humanarum obtineant et tan-
quam feminae vere adultae habeantur, et 2. quod gaudeant vera libet-
tate requisita ad actionem apostolicam.

Ad illam duplicem promotionem fovendam, scil. humanam et apo-
stolicam quae inter se intime connectuntur, multa essent ...* disponenda.
Aliquas suggestiones tantum nunc proponere possum.

A. Suggestiones ordinis doctrinalis. Ut vita apostolica nostrarum re-
ligiosarum ...° fructificet, maximi momenti est quod nutriatur ..." forma-
tione spirituali adaptata.

Hoc porro non sufficienter evenit. Certo certius contemplatio suas
partes habet in omni vita christiana, et a fortiori religiosa. Sed saepe’
saeplus spiritualitas sororibus activis oblata elaboratur ex traditionibus
et mentalitate congregationum specifice contemplativarum, immo mo-
nialium...?

Prima nostra suggestio erit ergo: pastores et theologi spiritualita-
tem vitae activae ... elaborent magis ..."" adaptatam necessitatibus harum
congregationum.

Pariter ¥ optandum est ut theologia votorum et ipsa perficiatur in
sua dimensione apostolica. Ad hunc finem ...” evolvi deberet arcta re-
latio inter officia derivata ex ipso baptismo et incorporatione Corpori
mystico et exigentias votorum.

Baptismus enim iam unicuique christiano cooperationem activam
imponit ad opus evangelizationis. Quid amplius vota significarent, si
gratiam baptismi non dilatarent et illud officium fundamentale non ur-
gerent?

Ne quis dicat vitam religiosam natura sua essec apostolicam utpote
Deo consecratam. Hoc verum est, sed valet etiam de singulis baptizatis.
Et ipsi Deo consecrantur. Sed consecratio ista ontologica suam foecun-
ditatem in actibus manifestare debet, pro posse individuorum. A fortiori
ergo pto animabus quae, speciali modo Deo consecratae, ad apostolatum
se dedicare volunt.

Nonne iam haec probavimus in constitutione de Ecclesia, ubi legitus:
«Ad Ecclesiam pertinet consilia evangelica interpretari, eorum praxim
moderari et etiam stabiles inde vivendi formas constituere ». Consilia
ergo in toto suo valore dynamico et apostolico interpretantur...”

In specie: quoad interpretationem consiliorum. a) Qui virginitatem
amplectuntur, id faciunt propter regnum caelorum in signum amoris ex-
clusivi propter Deum et homines et ut liberiores evadant in manifesta-
tione illius caritatis.

bY Qui Christum pauperems sequuntur meminisse debent Do-
minum pauperem factum esse propter homines, et missum esse ad evan-
gelizandum pauperibus.

¢) Imitari Christum obedientem significat facere voluntatem Pa-
ttis quae in eo est ut omnes homines Patrem agnoscant et edoceantur
adimplere omnia quae mandavit nobis.

Tandem, optandum est ut theologi clare definiant quid sit apostola-
tus in sensu pleno « evangelizationis », ne omnes activitates tali titulo
decorentur ita ut in vita sororum adsit hierarchia valorum et unicuique
sorori, modo determinando, tempus aliquot tribuatur pro tali apostolatu;

ita ut pariter plene conscia sit de requisita sua collaboratione cum laicatu
tamquam animatrix apostolatus laicorum sub variis formis.

B. Suggestiones ordinis practici. 1. Quoad regimen in communita-
tibus. Magna cum cura examini subiicienda est organisatio structuralis
vitae communitatum et sedulo adaptanda ita ut singulae sorores, modo
suo quidem sed semper vere activo ac adulto, cooperentur ad bonum
totius communitatis.

Duplex periculum vitandum est: ex una parte, ne superiores matet-
nalismo indulgeant ...""; ex alia vero parte, ne inferiores nimis facile
confundant obedientiam religiosam ...” cum abdicatione passiva propriae
personalitatis ac responsabilitatis. Ex quo facile devenitur ad aliquem in-
fantilismum..."

Canonistae elaborare debebunt, cooperantibus sororibus qualifica-
tis, structuras magis aequilibratas quae collaborationem activam omnium
quam maxime foveant, ad incrementum vitae communitariae non contra
sensum responsabilitatis personalis sed per concordiam voluntatum.

Ad hunc finem regulae vel praxis nominationis superiorum essent
etiam retractandae. Ne eaedem semper in loco remaneant, etiam si quoad
domum vel officlum mutantur.

Ad hoc etiam regulae capitulorum generalium recognoscantur, ut
haec plenius et verius totam congregationem repraesentent et facilius in-
strumenta flant renovationis.

2. Quoad consuetudines antiguatas, omnes scimus anachronismos
existere in consuetudinibus muliarum Congregationum.

a) Separatio a mundo pro congregationibus activis nimis radica-
liter intelligitur et consequenter ipsa clausura. Intetpretatio illa iam sae-
pius obstaculum constituit ut cum debita efficacitate adimpleantur in
hoc tempore munera apostolica educationis vel auxilii socialis. Ad haec,
religiosa extra muros requiritur ut fermentum possit esse in mundo.

Cogito, v. g., de sororibus ad educationem dedicatis: ut munus suum
plene adimpleant, deberent etiam post vel extra scholas apud alumnas
et patentes earum pattes habere animatricis spiritualis.

Cogito quoque de illis miseriis socialibus et de servitio apostolico
praestando apud ipsos deficientes: ubi viget malum sanandum ibi re-
quiritur praesentia caritatis.

b) Derelinquantur omnia quae in moribus religiosis mulierem in
statu inferioritatis retinent et quae proveniunt non ex principiis religio-
sis sed ex conditionibus sociologicis temporis praeteriti, quando mulier
suam maioritatem nondum adepta erat; ut v. g. regula sororis semper”
comitis.

¢) Tandem vestis perantiquata tot sororum adaptetur.® Certe ne-
cessaria est vestis distinctiva pro religiosis. Sed ne fides irrideatur ...” sup-
primantur illae ridiculae complicationes, hereditas temporis elapsi, quae
potius Ecclesiam senescentem ostendunt quam sese renovantem.

Concludo duobus verbis : haec sunt desiderata aliqua quibus schema
satisfacere deberet ut respondeat tacitae sed ardenti exspectationi religio-
sarum, quae tam mirabiliter Ecclesiae ® inserviunt. Dixi.

In textu scripto tradito: ' adaptationi et. ? (aggiornamento). ¥in

Ecclesia quam omnes exoptant, * facienda et. 5 justum incrementum
capiat et. et animetur, 7 deest.  quae ad alios fines immedia-
tos intendunt, ? et apostolatus, " praecisam et, ! In eadem per-
spectiva, 12 signanter. B et constituantur vivendi formae quae effica-
cius apostolatui inservire valeant. 4 Iste enim facile exoritur ex concentra-

tione de facto auctoritatis (etsi non de iure) apud ipsas etiam quando consilio ad-
15

sistuntur, — quae de se est energica et generosa tensio personae ad vo-
luntatem Dei adimplendam, ¥ quem omnes deploramus apud numetrosiores
sorores. 7 deest. B deest. ¥ in mundo. % Conclusio.

2 Christo et Ecclesiae suae.

7
Em.mus P. D. AUGUSTINUS carp. BEA

Venerabiles Fratres,

Schema de religiosis certe thema maximi momenti tractat. Circa
trecenta millia virorum et plus quam decies centena millia (un milione)
et duo centum millia virginum Deo consecratarum in opus Concilii de
hac re respiciunt. Fideles, in quorum bonum hi operarii et operariae in
vinea Domini laborant, parentes qui ipsis propriam prolem in scholis
et in omne genus institutis educationis, immo etiam ad vitam Deo conse-
cratam agendam, concrediderunt vel in dies concredunt, hoc momento
in Concilivm intendunt, ut audiant quid Ecclesia per suam supremam
auctoritatem de his viris et virginibus sentiat quidque ab illis exspectat.

In plerisque regionibus pastores et Ecclesiae filii lamentantur voca-
tiones juvenum et puellarum pro religiosis familiis valde imminutas esse,
ita ut fere de aliqua crisi sermo esse possit et relate ad permulta opera
illud Domini verbum repeti debeat: «Messis quidem multa, operarii
autem pauci » .... Omnino ergo necessarium est, ut e Concilio novi
iique efficaces impulsus procedant pro his institutis quae procul dubio,
sicut Christo, Ecclesiae Capiti, ita etiam Ecclesiae ipsi carissima sunt.

Quare Ecclesiae renovatio quae a Concilio procedit, etiam in religiosas
familias influere debet.

Schema nobis propositum ipsum quoque in necessitate renovationis
insistit ... eamque ...’ normis juridicis promovere studet, at non satis,
immo nullo fere modo principia et fundamenta religiosa eius et media
interna et spiritualia proponit et inculcat. Sunt ..." haec quae primario ne-
cessaria sunt, quamvis normae iuridicae etiam® requirantur.

Inter media autem a Concilio adhibenda, sine dubio primum locum
obtinet, ut ipsum vitae religiosae naturam et scopum christifidelibus et
ipsis religiosis e puris fidei fontibus modo ad hodierni hominis mentem
accommodato proponat, praesertim autem ex Novo Testamento et scrip-
tis Apostolorum, et ita porro.t Verum est ... constitutionem de Ecclesia
de hac re egisse, sed non proprie sub aspectu magis practico huic sche-
mati proprio. Insuper etiam in decretis pastoralibus, immo iuridicis, in
Ecclesia breve aliquod praeambulum vel prooemium praemitti consue-
vit, quod decreti spiritum exprimat. Ergo etiam hoc loco faciendum est.*

Schema igitur naturam et scopum Institutorum religiosorum in
Ecclesia breviter, si ita placet, sed mervose proponere debet, modo qui
vere hodie efficax est. Liceat paucis verbis, praecipua elementa indicare.

Religiosorum ad Christum consecratio ut talis eo ipso non tantum
Christum physicum et individualem, sed Christum totalem respicit, i. e.
Ecclesiam efusque finem, cum Corpus Christi mysticum a Christo se-
parari nequeat. Ergo consecratio respicit opus Redemptionis in genere
humano continuandum, ac proinde totum genus humanum.

... Haec relatio ad Christum totalem duplicem habet aspectum.
Prior respicit spiritum et scopum proprium uniuscuiusque Instituti.
Huc spectant illa verba quae S. Paulus, Ecclesiam sui temporis intuens,
dicebat: « Alii quidem per spiritum datur sermo sapientiae, alii autem
sermo scientiae, ezc.”’ ». Nonne videmus in historia Ecclesiae "' usque ad
statum rerum hodiernum hanc gratiarum diversitatem — diversitaten:,
dico ® — in Ecclesia maxime effloruisse? Ordinum vel congregationum
religiosarum fundatores propria swa downa charismatica babuerunt et,”
asseclis et filiis suis quodammodo transmittentes, ea perpetua in Ecclesia
reddiderunt. Unde nata est illa admirabilis varietas et multiplicitas Ordi-
num vel religionum " earumque activitatum, quae maxime his ultimis
saeculis effloruit et pro qua numquam satis Deo gratias agere possumus.
Singulorum autem Ordinum et Congregationum est ea dona quae a
Fundatoribus acceperunt, fideliter servare et activitate sua in vitam Ec-
clesiae transmittere, prout tempotis condiciones permittunt et expostu-
lant, non aspirantes ad alia, quae ab ipsorum proprio spiritu aliena sunt,
neque eis qui aliam viam sequuntur invidentes aut detrahentes, sed

cum omnibus aliis religionibus ¥ fraterne collaborantes. Secus ™ discor-
diae oriuntur quae Ecclesiae, ut historia testatur, maximo damno sunt...”

Dum vitam unicuique Instituto propriam vivunt et activitatem sibi
propriam exercent, simul e magis se membra Christi totalis sentiant, ut
talia vivant, ¢ talia ® operentur et cum ipso se servitio totius familiae
humanae mancipatos esse sciant.”

Praeterea cavendum est ne religiosi™ spiritum et activitatem sibi
propriam ita colant et observare studeant, ut ..."" spiritum et activitatem
Instituto propriam modo fere mechanico prosequantur et ita conservare
studeant, in rebus internis et externis,” ut evolutionis et mutationis cir-
cumstantiarum tum in Ecclesia tum in maundo,” qui dicitur, nullam vel
insufficientem habeant rationem. Optimus modus his periculis occurrendi
est, intense fovere conscientiam se esse membra Ecclesiae, e uibil aliud
nisi membra Ecclesiae® ac propriam consecrationem et tendentiam ad
perfectionem respicere etiam perfectionem relationum ad fotasz Ecclesiam,
ut unusquisque religiosus vivat et sentiat cum ipsa, sese eius missioni
totaliter devoveat, cum ipsa se renovare de die in diem ...” studeat, ut
semper perfectius in seipso imaginem Christi Domini ipsius exprimat.

Concludo. Puto ergo hodie novum impulsum pro Institutorum reli-
giosorum renovatione maxime ex eo procedere posse et debere, ut ipsi
omnes se sentiant ut membra Ecclesiae, eiusdem vitam et totum gquod
in ea fit participent, ergo v. g. renovationem biblico-liturgicam, spiri-
tum apostolatus, spiritum missionarium et oecumenicum, quibus scil.
omnes, christianos et non christianos, credentes et non credentes amplec-
tantur.

Quare propono, ut hae ideae breviter in introductione decreti po-
nantur. Ad hunc finem etiam brevem textum paravi, quem non est opus
nunc legere. Hae ideae — ut videtur — bene exprimunt spiritum ex quo
renovatio desiderata procedere potest, et efficaciter procedere potest,”
et qui etiam a normis iuridicis in decretis propositis de facto supponitur
et in illis continetur. Dixi.

In textn scripto tradito: ' (Me 9, 37). 2 (n. 1) 3 multis.

autem, * non vero normae fridicae, quamvis hae quoque. ¢ Doc-
trina enim S. Scripturse, praesertim Novi Testamenti, modo quem hodierni ho-
mines intelligere possunt proposiia, merito fons primus etiam pro religiosis ha-
beri debet. 7 quidem. § deest. % Tamvero. ® secundum
eundem spiritum, alteri fides in eodem spiritu, alii gratia sanitatum in uno spi-
titu, alii operatio virtutum, alii prophetia, alii discretio spitituum...» (I Cor.
12, 8-10). I historiam Ecclesiae respicientes. 2 deest. % dona.
¥ Congregationum, 5 deest. % Solummodo, si res ita spiritualiter

4

considerantur, normae externae et iuridicae, quae nn. 17 et 18 dantur, funda-
mentum solidum habent, Quodsi deest illa persuasio, esse, sicut S. Paulus dicit,
« eundemy Spiritum » qui omnia Instituta religiosa ab Ecclesia approbata regit,
fidelitas erga proprium Institutum et fraterna collaboratio cum aliis Institutis,
spitituali fundamento carent et. " Nam perfectio ad quam religiosi et reli-
giosae vi proprii status tendunt, respicit non solum id quod unicuigque Instituto
relate ad eiusdem spiritum et ad eiusdem activitatem est proprium, sed etiam,
immo e# magis has eorum relationes quae omnibus communes sunt, ad Christum
Mysticum, i. e. Ecclesiam, ac proinde ad omnia membra Ecclesiae. B et,
% geiant, secundum illud dictum Christi; « Filius hominis non venit ministrari
sed ministrare et dare animam suam redemptionem pro multis » (Me 20, 28).
Unde totam Ecclesiam, immo totum genus humanum ardenti caritate amplectantur
cum ipsis compatientes et congaudentes {cf. I Cor. 12, 25). ® Secus pericu-
Ium est ne, % eorum quae sibi cum omnibus Ecclesiae membris communia
sunt, saltem in praxi obliviscantur, mentem et viscera ab alifs Ecclesiae membris
claudentes, Unde facile evenit, ut. 2 deest. 2 medio ambiente.
A deest, B (ef. 2 Cor. 4, 16). % deest.

Animadversiones additae:

Sacrosancta Synodus mirabilem varietatem Institutorum religiosorum in Ec-
clesia vigentem conspiciens horumque multiplices activitates, quae maxime his
ultimis saeculis Spiritu Sancto afflante effloruerunt Parri luminum, a quo omne
datum optimum et omne donum perfectum descendit (cf. Iac. 1, 17), summas re-
pendit gratias atque Feclesiae filios vehementer hortatur, ut post odorem un-
guentorum {cf. Cant, 1, 3} Divini Ecclesiae Sponsi currentes, Christi bonus odor
Dee (cf. 2 Cor. 2, 15) eflici studeani. Per gratias enim speciales Fundatoribus
variorum Institutorum collatas atque ab eis suis asseclis et filiis sollicite trans-
missas factum est, ut varietas illa donorum quam S. Paulus, Ecclesiam sui tem-
poris contuens, depingebat, hodie, in Ecclesia in immensum succreverit. Conspi-
ciuntur enim in Ecclesia centena millia Deo dicata sive virorum sive mulierum de
quibus vere cum S. Paulo dici potest: « Alii quidem per spiritum datur sermo
sapientiae, alii autem sermo scientiae secundum eundem spiritum, alteri fides in
eodem spiritu, alii gratia sanitatum in uno spiritu, alii operatio virtutum, alii pro-
phetia, alii discretio spirituum... » (1 Cor. 12, 8-10).

Singulorum proinde Institutorum est ea dona, quae a Fundatoribus acceperunt,
fideliter servare et activitate sua in vitam Ecclesiae transmittere, prout temporis
condiciones permittunt et expostulant. Simul tamen iidem prae oculis habeant
aliorum quoque Institutornm religiosorum dona ab eodem illo Spiritu Christi
procedere, qui eis donum ipsis proprium contulit, Omnia enim haec dona « ope-
ratur unus atque idem Spiritus dividens singulis prout wvult » (I Cor. 12, 11).
Proinde dum vitam unicuique Instituto propriam vivunt et activitatem sibi pro-
priam exercent, simul, immo magis, sese membra quoque totius Christi mystici
sentiant, ut talia vivant et operentur. Unde non solum alia Instituta, sed totam
Ecclesiam ardenti caritate amplectantur, cum ipsa omnibusque eius membris com-
patientes et congaudentes (cf. 1 Cor. 12, 25). Immo se cum Christo servitio totius
familiae humanae mancipatos sciant, secundum illud Christi Domini: « Filius ho-
minis non venit ministrari sed ministrare, et dare animam suam redemptionem pro
multis » (Mz 20, 28). Quo fiet ut Feclesia, Christi sponsa, non solum ad omne

opus bonum instructa {cf, 2 Tim. 3, 17) et ad opus ministerii in aedificationem
Corporis Christi (cf. Eph. 4, 12) parata sit, sed etiam amictu variegato membro-
rum suorum, quae variis donis ornantur induta (cf, Ps. 44, 15) apparebit, sicut
sponsa ornata viro suo (cf. Apoc. 21, 3), ita ut vere per eam innotescat principa-
tibus et potestatibus in caelestibus multiformis sapientia Dei (Eph. 3, 10).

Quo autem melius haec obtineantur Sacrosancta Synodus, postquam (sequitur
textus schematis!).

8
Exc.mus P. D. ANDREAS M. CHARUE

Episcopus Namurcensis

Venerabiles Patres,

Membrum fui subcommissionis mixtae cui munus incumbebat prae-
parare textum cap. V constitutionis de Ecclesia. De felici laboris exitu
omnes gavisi sumus, sicuti pluries dixerunt ipsi religiosi commissionis
adbuc nuper post modorum enodationem. Infeliciter autem, ita gaundere
non possum de propositionibus quae nostro examini nunc subiiciuntur.

Unde simpliciter dicam me adbaerere conclusioni em.mi card. Dopf-
ner, vel saltem considerare plura in propositionibus esse corrigenda et
profunde rescribenda.'

1. Quoad prooemium, modus loquendi est aequivocus. Utique pa-
tet dicta consilia evangelica cum modo loquendi ac vivendi Christi con-
venite atque ad evangelicam caritatis perfectionem adipiscendam mul-
tum conferre. Sed hoc generatim valet pro omni praxi illorum consiliorum
et, de cetero, multa sunt consilia in Evangelio quae ad sanctitatem adiu-
vant. Tandem et praesertim, hiatus remanet quando fit transitus ad per-
fectionis prosecutionem in societatibus religiosis. Cautius loquitur schema
de Ecclesia, et praccise ne impressio detur quod sermo fieri possit de
aliqua divina institutione sicuti pro episcopatu et pro sacerdotio.

Rescribatur ergo prooemium secundum textum constitutionis de Ec-
clesia.

2. Dolendum est quod in propositione prima, quaestio de renova-
tione (aggiornamento) nimis generaliter tractetur ... Patet felicem exitum
non habuisse directivas a commissione coordinatrici prolatas pro nova
‘schematis redactione.

Sed de hoc sufficienter locuti sunt iam plures em.mi cardinales.’

3.* Mirum est quod in n. 19, nihil dicatur de relationibus cum epi-
scopis ubi tractatur de superiorum maiorum conferentiis. Hac occasione,

setmo fit de fine singulorum Institutorum atque de efficaciori omnium
conspiratione in bonum Ecclesiae fovenda. Verbum fit in particulari de
« communibus religiosorum negotiis pertractandis ». Bene, sed cur non
considerantur etiam negotia cum clero dioecesano et cum paroeciis? Et
quid de episcopo, qui primam coordinationis responsabilitatem habet in
sua particulari Ecclesia? Utique de hoc diffuse tractatur in schemate
de pastorali episcoporum munere in Ecclesia, sed saltem quaedam men-
tio in n. 19 harum propositionum non superesset, cum praecisa referentia
ad documentum quod nunc revocamus.

4.* Venio nunc ad n. 20 « De vocatione religiosa fovenda », pro
quo numero loquor in nomine episcoporumn Belgii.

Esto quod institutis formaliter agnoscatur ius quaerendi candidatos
et in illum finem favorabiles notitias divulgandi. Opportune additur hoc
fieri debere « cum debita prudentia et servatis normis a Sancta Sede
et Ordinario loci traditis ». Hoc non est superfluum, quia abusus quan-
doque extiterunt.

Longe abest ut omnes vel plerosque religiosos reprehendamus, sed
accidit ut quidam non recte procedant sive in modo alumnos conque-
rendi pro scholis sic dictis apud nos « alumnats, juvénats, etc. ... », sive
in modo loquendi iuvenibus de vita religiosa quasi practice ad evangeli-
cam perfectionem petvenire non possent extra claustra. Quod fit in de-
trimentum ijuvenum eorumque familiarum, necnon vocationum in ge-
nere. Revocare iuvat quae dixit Pius XII die 3 iulii anni 1952: « I ve-
scovi fanno uso d’un loro diritto se si oppongono ad una propaganda
di reclutamento di societd religiose che abbia fondamenti teoretici ine-
satti e suscettibili d’indurre in errore, che in pratica sia per lo meno poco
leale, ¢ sc a tal propaganda pongono limiti giusti ¢ netti con decisioni
amministrative »...°

Hac de causa, assentio iis quae dixit, ni fallor, exc.mus archiepisco-
pus Mexicanus die 22 septembris elapsi: formaliter agnoscatur episcopo
munus et ius coordinandi vigilanterque moderandi in sua dioecesi omnia
quae ad vocationes pertinent.

Unde propono ut, pag. 16, ..." textus sic mutetur: «dummodo hoc
fiat cum debita prudentia et servatis normis a Sancta Sede traditis, vel
etiam ab Ordinario loci, cuius est omnia quae ad vocationes pertinent
coordinare et moderari ».

5" Tandem, optandum est ut in n. 8 servetur ordo citandi qui est
magis traditionalis et magis in historia fundatus, i. e.: «in castitate, in
paupertate et in oboedientia ».

Ergo, fuxta me, remittantur Propositiones et aliter proponantur.
Dixi.

In textu scripto tradito: ' Placet quod per methodum propositionum pro-
cedatur, sed propositiones ut iacent non in omnibus placent, Ex una parte, non
requititur in casu ut denuo doctrina per longum exponatur cum bis in subcom-
missione mixta dictum sit textum cap. VI schematis de Ecclesia satisfacere reli-
glosis: hoc post redactionem actualis textus et nuper post emendationem modorum.
Ex altera parte, plura sunt in Propositionibus quibus nunc studemus quae corri-
genda vel rescribenda essent, ? quod ratio pastoralis Concilii non sufficien-
ter in redactionem influxerit. Quomodo ne verbum quidem dicitur de motu biblico,
de motu liturgico, de motu oecumenico etc.? ¥ Quare? iterum dico: dolen-
dum est. 3. In n. 6 abusive extenditur ad quaecumque opera vitae activae sic
dictum « sanctum ministerium ». 1lla expressio significare consuevit sacerdotale

servitium, Adhibeatur ergo alia expressio. * 4. 3 5. § (Textus
citatur in meo libro II Clero diocesano, Romae 1962, pp. 413-414). T linn.
22-24, 6. ? deest.

9

Rev.mus P. D. ANICETUS FERNANDEZ
Superior generalis Ordinis Praedicatorum

Venerabiles Patres,

Nomine plurium generalium et episcoporum, quasdam observationes
humiliter proponere velim.

1. Nobis schema placet quoad substantiam atque valde commen-
datur.

2. Placet mutatio tituli ut in praesenti schema habetur.

3. Placet ratio materiam proponendi per summa capita, deposita
forma concreta et fere casuistica aniea' adhibita, praesertim in primo
schemate.

4. Specialiter placent quae in n. 4 de alumnorum institutione dicun-
tur, in quo, inter alia, urgetur officium superiorum curandi ut magistri
spiritus sedulo praeparentur. Sed magis adhuc placeret, si aliquid magis
practicam adderetur. Revera Ecclesia exigit specificam praeparationem,
immo et titulos specialisationis pro omnibus iam fere disciplinis traden-
dis, sive sacris sive profanis. At Ecclesia scholam et curriculum systema-
ticum adhuc non possidet ad efformandos magistros novitiotum, spiri-
tus..., cum tamen agatur de re difficillima et tanti momenti. Quapropter
textus ita esset complendus:

« Officium quoque est superiorum curare ut magistri novitiorum...
per specialia studia ad hoc instituenda praeparentur, vel per speciale
curriculum paedagogicum pastorale praeparentur ».

Immo auderem dicere gquod utilissimum esset, si ipsa Congregatio
Religiosorum, vel Unio Romana Supetiorum Generalium sub directione
Congregationis Religiosorum, aliquam Scholam Internationalem institue-
ret ad tam magni momenti munus implendum.

5. Insuper in eodem numero vel alibi utilissimum esset si aliquid
de religiosarum formatione spirituali, theologica et professionali dicatur
in ordine ad earumdem apostolatum in mundo actuali exercendum. Opti-
mum esset pro Ecclesia si Concilium Vaticanum 1T faceret pro Institutis
Religiosarum quod Concilium Tridentinum fecit pro clericis, ipsorum
formationem et instructionem promovendo, specialiter apta Centra seu
Seminaria studiorum et educationis instituendo. Certo, in hoc ordine,
plurima et optima et magno cum fructu jam facta sunt, ab ipsa Congre-
gatione Religiosorum directe vel indirecte promota, in quo magnam lau-
dem et gratitudinem meretur. Sed valde oporteret ut Concilium novum
impulsum istae tam necessariae et urgenti operi daret.

6. Laudanda sunt etiam, ex una parte, omissio illius exhortationis
n. 31 praecedentis schematis, ut religiosi ad externa apostolatus opeta
impensius accedant, et, ex alia parte, quae in nn. 5 et 6 docentur de
excellentia vitae contemplativae et de uberrimis fructibus quos Ecclesiae
affert atque de necessitate ut actio apostolica ex intima cum Deo unjone
procedat. Omnia haec sunt valde commendanda. Et illa generica exhor-
tatio non videtur necessaria, cum religiosi in genere semper et ubique
generosi fuerint in apostolatu exercendo: ad quem, simul cum contem-
platione, totam vitam suam sub obocedientia, ...* consecrant. Immo vero
exhortatio poterat esse periculosa, quatenus favens activismo, ad quem
praesens genetatio adeo proclivis est. De hac proclivitate frenanda et de
periculo cavendo, saepe religiosos admonuerunt ultimi Romani Pontiftces
Pius XI, Pius XII, Ioannes XXIII, Paulus VI, et S. Congregatio de
Religiosis.

Optimae mihi videntur sapientes observationes in hoc puncto ab
em.mo card. Spellman heri factae.

7. Valde etiam placent, quae in n. 19 de fovendis conferentiis seu
Consiliis Superiorum Maiorum a Sancta Sede erectis, docentur.

Hae conferentiae erunt valde utiles, non solum ad fovendam unio-
nem inter religiosos et ipsorum actionem apostolicam efficaciorem red-
dendam, sed etiam ad fovendam unionem inter religiosos et episcopos ac
sacerdotes sacculares, ita ut totus apostolatus in Ecclesia maiorem et

29



450 ACTA CONC. VATICANI II — PERIODUS IiI

novum vigorem acquirat. Fovere hanc unionem esset una ex principa-
liotibus renovationibus et accommodationibus in hodiernis temporibus.

Concordia inter episcopos, sacerdotes saeculares et religiosos in exet-
citio apostolatus valde optanda est et omnibus modis procuranda. Et
abs dubio exstat ex utraque parte voluntas optima media aptiora inve-
niendi et adhibendi ad talem finem consequendum.

Nunc autem difficultates, quae quandoque orfuntur, quasi semper
ex mutua incommunicatione originem ducunt.

Dialogus qui hodie tantum praedicatur et commendatur esset etiam
optimum medium ad talia incommoda et obstacula tollenda. Ideoque
talem dialogum etiam maxime fovere oportet inter episcopos et supe-
riores religiosos et inter religiosos et sacerdotes saeculares; et inter con-
ferentias episcoporum et conferentias religiosorum; et sine dubio fructus
optimos afferret pacis, comprehensionis, amoris et efficacioris aposto-
latus...!

Quare valde optamus et humiliter proponimus ac petimus, ut resti-
tuatur art. 45 schematis De cura animarum, qui sic se habebat: « Ad
fovendas concorditer et fructuose mutuas relationes inter episcopos
et religiosos, quoties id opportunum videbitur, conveniant episcopi et
superiores religiosi, per se vel per suos delegatos, ad negotia tractanda,
quae universim ad apostolatum in Provincia, aut in natione, aut in tota
Ecclesia pertinent ».

8. Notare iuvat quod in commissionibus inter episcopos et religiosos
non agitur de quadam paritate, cum negotia dioeceseos tractantur, in
qua semper auctoritas suprema est episcopus. Unde etiam hoc in casu
S. Ignatii sententia « Nihil in Ecclesia sine episcopo » adimplenda est;
intellecta tamen modo iam in aula explicato, nempe ita ut nfhil fiat in
dioecesi contra episcopum et sine cognitione et generaliter etiam sine
explicita vel implicita approbatione episcopi, ad quem apostolatus di-
rectio in sua dioecesi pertinet.

9. Sed etiam animadvertere oportet quod, quin contradicatur doc-
trinae priori, dantur plura in ipso ordine externo quae propter ipsam
naturam et finem Congregationis vel Ordinis auctoritati episcopi...

Moderator: Rev.me Pater, faveas concludete!

Orator: ... non subiiciuntur et in quibus religiosi libere agere pos-
sunt; e. g., translatio religiosorum ex uno conventu in alium, vel ex
una dioecesi ad aliam, ezc.' Dixi,

1 2

In textu scripto tradito: ' antehac, sine cura familiae etc. ¥ Qua-
propter valde commendandum videtur ut conferentiis episcoporum admittatur ali-

quis religiosus vel, si hoc non sit possibile vel conveniens, instituantur commissio-
nes mixtae inter conferentias episcoporum et religiosorum, et aliquid analogum
in ipsis dioecesibus fiat. Hae commissiones vel alia similia media valde communi-
cationem, collaborationem et concordiam et amorem inter sacerdotes et religio-
sos foverent et ita illa incommunicatio et seiunctio ex quibus tot et tanta mala
procedunt e medio discederent vel saltem multo minuerent. * nisi religio-
sus aliquod officium in dioecesi habeat, quia tunc etiam cum episcopo est collo-
quendum: similiter episcopus disponere nequit libere de religiosis ad apostolatum
exercendum; et alia similia. Haec omnia mihi videntur conformari his quae dixit
em.mus card. Richaud de hac re. 10. Notandum est etiam quod exemptio non est
quoddam proprie dictum privilegium, seu lex per se favorabilis; nam ut explicat
Leo XITI: « Huius rei non ea fuit causa quod placuerit religiosas sodalitates po-
tiore conditione frui guam clerum saecularem...» {Const. Romanos Pontifices,
20 aug. 1880, par. 7; Fontes Codicis ITuris Canonici, vol, 111, 173); exemptio eum
in finem constituitur ut religiones in suo esse conserventur et augeantur, recte
gubernentur et efficaces reddantur ad apostolatus, praesertim specificos, exercendos.
Finis igitur exemptionis non est favorem religiosis praestare, sed bonum religionis
et bonum sive totius Ecclesiae sive singulatrum Ecclesiatum particularium in qui-
bus apostolatum exercent, promovere. Hoc autem sensu intellecta exemptio non
est privilegium sed potius institutum et elementum pertinens ad organizationem
ipsius Ecclesiae, 2 Summo Pontifice sancitum. Sicut enim dioecesium divisio et
limitatio iurisdictionis episcopalis intra definitos terminos territoriales, instituta
sunt in bonum totius Ecclesize simul ac singularum dicecesium, eodem modo limi-
tatio potestatis episcoporum respectu religiosorum per reservationem quorundam
negotiorum Romano Pontifici eiusque vicariis superioribus religiosis, est elemen-
tum organisationis Ecclesiae, per se nullam habens rationem favoris seu privilegii.
Quod ergo exprimitur per vocem « esemptio religiosorum » non est proprie et
vera exemptio, Unde dolendum est quod talis vox adhibeatur, quae ansam prae-
bet aequivocationi, immo et errori. Theologia exemptionis ita rite intellecta, licet
per se ordinem externum potius quam internum respiciat, nullam difficultatem
nec timorem afferre potest.

Secretarius gemeralis: Communico, Patres, exitum suffragationis per-
actae:

Praesentes votantes . . . . . . . . . 2109
Dixerunt placet . . . . . . . . . . 2021

non placet . . . . . . . . . 85
Suffragia nulla . . . . . . . . . . . 3

Ergo expensio Modorum est probata a congregatione generali.

10
Exc.mus P. D. PETRUS IOANNES ANTONIUS MOORS

Episcopus Ruremondensis

Venerabiles Patres, adstantes omnes carissimi,

Nomine conferentiae episcoporum neerlandicae relate ad schema
de accommodata renovatione vitae religiosae sequentia animadvertere
velim.

Merito quidem hoc schema duobus magnis principiis nititur: primo,
principio vitae evangelicae secundum praxim consiliorum evangelicorum,
et secundo, principio adaptationis huius status vitae conditionibus ho-
diernis. Haec sunt revera duo principia quibus totum schema inniti de-
bet. Attamen, vix aliquid amplins schema affirmat.

Oportet notetur quod in hac adaptatione vitae religiosae primarie non
agitur de mutatione externa aliquorum usuum, qui sapiunt antiquiorem,
obsoletam culturam, et non modernam. Licet haec quoque adaptatio sit
valde necessaria, agitur tamen praeprimis de adaptatione secundum Evan-
gelium et Christi sequelam tamquam suptemam regulam. Agitur de re-
evangelizatione vitae religiosae secundum condiciones vitae modernae.
Secus, renovatio esset potius et unice culturalis indolis, quae, licet sit
necessaria, non est tam fundamentalis.

Quam ob rem quaeritur, quomodo haec renovatio possibilis evadat,
si schema, in #. 2,' dicit: « fideliter serventur natura, finis, spiritus pro-
prius, necnon sanae traditiones ». .." Traditiones, quae in praeterito fue-
runt sanae, hodie ratione evolutionis habitudinis mentis et spiritualitatis
evangelicae de facto possunt fieri « insanae », i. e. inadaptatae. Spiritua-
litas quoque saeculorum praeteritorum non semper respondet spiritua-
litati saeculi vigesimi. Ita v. g. vita secundum consilium paupertatis
hodic ponit quaestiones de adinveniendis novis paupertatis formis, qui-
bus vita religiosa de novo fieri possit testimonium Christi pauperis in
hoc mundo.

Melius etiam esset explanandum, quod communitas fraterna reli-
giosa debet esse centrum caritatis, quod ex altera parte est quid Eccle-
siae, non occludendum in seipso avt secludendum ab aliis, sed centrum
caritatis quod apertum est ad extra et disponibilitatem « ad extra »
auget, Quam ob rem opportunum esset, quod Concilium dicat, quod,
non obstante fine particulari proprio, omnia instituta religiosa tenentur
vitam Ecclesiae universalis participare eiusque proposita, pracsertim etiam

huius Concilii, e. g. in re biblica, liturgica et oecumenica, pro viribus
fovere.

Peropportunum etiam esset, ut ne unumquodque Institutum religio-
sum proprio marte consilium apostolatus exerceat; sed quod ut elemen-
tum intret in toto consilio apostolico, v. g. alicuius provinciae ecclesia-
sticae, ita ut, ducente episcopatu, varia munera apostolica, concertata
voce, efficacius ad finem possent protrahi.

Demum, loco nn. 5 et 6, ubi sermo est de institutis vitae contem-
plativae fovendis et renovandis ac de institutis vitae activae fovendis
eorumque actione rite ordinanda, loco horum numerorum ® potius sermo
fieri debet, prius de iis, quae omnibus institutis religiosis communia
sunt, nempe « contemplatio cum amore apostolico », quo opus redemp-
tionis consummare Regnumque Dei dilatare nituntur, secundum cuius-
que missionem propriam. Deinde sermo fieri debet de diversis formis
vitae religiosae eatumque accommodata renovatione. Dixi. Gratias.

3

In textu scripto tradito: ' deest. 2 (n. 2). deest.

11

Rev.mus P. D. ANASTASIUS A SANCTISSIMO ROSARIO
Praepositus generalis Ord. Fr. Discalc. BM.V. de Monte Carmelo

Venerabiles Patres,

Loquor nomine 185 Patrum. Schema nostro examini subiectum, etsi
— ob rationes quas libenter religiosa acceptamus oboedientia — ad
breves redactum propositiones, dignum videtur nosira consideratione
nostroque placet saltem iuxta modum. Quae in propositionibus conti-
nentur enim, satis ditiora sunt quam quae primo adspectu apparent;
quaedam etiam ifuridica in dicendo ratio, ad concisam potius pertinet pro-
positionum formam quam ad pertractatac materiae substantiam.

Patet tamen textum in melius redigi posse, atque ad hoc assequen-
dum quae sequuntur animadversiones humiliter proponere audeo:

1. Oppottunum esset ut propositiones praecederentur a doctrinali
prooemio ex cap. VI schematis de Ecelesia inspirato. FEodem in prooemio,
practerea, ad mentem Allocutionis Magno gaudio diei 23 maii ...! a
Summo Pontifice Paulo VI, feliciter regnante, habitae, sermo faciendus
esset de momento, utilitate ac necessitate in Ecclesia nostri temporis
vitae religiosae authentice renovatae atque magno fervore flagrantis.

2. Accommodata renovatio de qua schema ex professo et principa-
liter — ne dicam exclusive — Joquitur, summe abs dubio urgenda est.
Attamen opus est notio accommodatae renovationis magna liberetur
idearum confusione, quae non sine damno longe lateque hodie serpit.
A schemate nostto propterea maiorem in lucem ponenda essent duo
essentialia renovationis elementa, quae sunt: 1) teditus sodalium et
institutorum ad primaevum originum fervorem; 2} adaptatio ad mun-
dum atque ad tempora hodierna.

Eiusmodi duorum elementorum distincta mentio valde necessaria
videtur ut renovationi, variis suis in momentis, solida pracbeantur cri-
teria supernaturalia, atque ut vitentur sive ex una parte « immobili-
smus », qui adhaesionem vitae ac Providentiae recusat, sive ex alia parte
inquieta novitatum prurigo, quae omnia evertere vult.

Fervor originum adiumento religiosis erit ut in Ecclesia veri sint
sanctitatis testes sicut eorum exigit consecratio, et ita accommodata re-
novatio synonymum non fiet mitigationis.

Ceterum ipse fervor, spiritus erit qui accommodationem vivificabit:
ipsa tunc accommodatio idem non significabit ac — sit venia verbo —
« mundanisatio », sed professioni consiliorum evangelicorum plenam
continuo dabit adhaesionem nostri temporis circumstantiis atque exi-
gentlis, opere et facto annuntiando crucem et gloriam Domini, ipsosque
religiosos vitae aeternae testes reddet. _

3. In propositione 2 schematis asseritur necessarium esse ut familiae
religiosae Fundatorum spiritum servent et renovent, in iis etiam quae ad
apostolatus exercitium spectant.

Dixerim tale principium fortius etiam affirmandum esset; nam spi-
ritualis et apostolica religiosarum familiarum ad uham eademque ex-
pressionem et formam reductio, seu — wuz dicam * — « standardisatio »,
unum ex maioribus hodie periculis constituit quod eorumdem Instituto-
rum religiosorum vitae intimae insidiatur, et inde illorum sanctitatem
et apostolicam fecunditatem laedit et imminuit.

Hodie vel maxime, dum reverentia et obsequium erga fidelium cha-
rismata in honorem iterum revocari videntur, eiusmodi honorem, obse-
quium et reverentiam propria commerentur diversarum vocationum re-
ligiosarum charismata quae a Fundatorum sanctitate et ab iteratis Ec-
clesiae sanctionibus authentice comprobantur.

Ceterum hodierni homines magis ac magis cultum habent et exhibent
specialisationum — ut ajunt —, ad scientiae ac technicae hodiernae ra-
tionem, quod et in ipsa vita christiana manifestatur. Tenendum ergo
est magis specificam connotationem sive spiritualem sive apostolicam
diversarum vitae religiosae formarum profundiorem influxum et vivi-



CONGREGATIO GENERALIS CXX 455

diorem allectationem ad animas iuvenum proposita seu idealia perspicua
et defmita inquirentium allaturam esse, vocationum incremento tali modo
favendo.

4, Tertia schematis propositio quae indicat a quibus accommodata
renovatio sit perficienda, nimium generica videtur; utile ergo esset ut
in ea accuratior substituatur textus qui convenienter a supra laudata
desumi posset Pauli Papae VI, feliciter regnantis, Allocutione Magno
gandio, cuius textus iam em.mus card. Ruffini citavit; ideoque omitto.

Quod autem Summus Pontifex affirmat, « a competenti auctoritate
tantummodo » accommodatam renovationem procedere debere, non si-
gnificat subditos velut extraneos ac passivos quoad eam habituros; quin
immo eorum generosa ac sincera cooperatio ad renovationem vividam
fecundamque reddendam admodum necessaria exstat.

Ceterum fortis et audax animus qui religiosos abs dubio movere de-
bet ut suam ad serviendum Ecclesiae iuventutem continue renovent ac
integre servent, non potius ab exterioribus ordinationibus et composi-
tionibus exprimetur quam a magis authentica ac pleniore fidelitate
erga religiosam consecrationem, spiritualis novitatis atque indefatiga-
bilis apostolicae deditionis unicum et inexhaustum fontem.

Quasdam propositiones concretas ad textum perpoliendum scripto
secretariae tradam. Dixi. Gratias.

2 3

In textu scripto tradito: ' 1964, sit venia verbo. in qua se-
quentia habentur: « Denique maximi momenti opus, in quo capitula generalia
curas praecipuas ponere debent, hoc est, ut Instituti sui leges ad mutatas tem-
porum condiciones assidue accommodent. Id tamen ita est procurandum, ut pro-
pria Instituti natura et disciplina indemnis servetur. Religiosa enim quaelibet fa-
milia suum peculiare munus habet eidemque omnino necesse est ut fidelis perma-
neat; hinc vitae ubertas Instituti sita est atque hinc etiam caelestium gratiarum
copia nunquam defutura. Nulla etgo disciplinae renovatio inducenda est, quae
cum Ordinis vel Congregationis natura non congruat aut a mente Conditoris quo-
quo modo discedat, Quae quidem disciplinae renovatio hoc etiam postulat, ut a
competenti auctoritate tantummodo procedat » (A.A4.5., 56 [1964], p. 569).

Animadversiones additae;

A, In introductione post verba « Sacra Synodus » (lin. 1) inserantur verba:
« sibi aperte conscia Institutorum religiosorum munus plane necessarium esse
Ecclesiaze hisce quoque temporibus, postquam in... ».

B. In n. 1 (pag. 10) praemittantur haec vel similia verba: « Accommodata
renovatio duplicem aspectum complectitur nempe: et reditum Institutorum ac
sodalium ad primaevum originum fervorem, et eorundem ad mutuas temporum
condiciones adaptationem. Hae autem cuiusvis Instituti spiritualis ac religiosa... ».

C. N. 2 {pag. 10) ita incipiat: « Ipsum Ecclesia commune bonum expostulat

ut unaquaeque religiosa familia peculiarem suam indolem custodiat ac proprium
suam munus sedulo adimpleat, Ttague fideliter serventur,,, ».

D. N. 3 (pag. 10) ita redigatur: « Efficax autem renovatio et recta accom-
modatio postulant ut a competenti tantummodo auctoritate procedant, etsi plene
obtineri nequeunt nisi cooperantibus omnibus Instituti sodalibus » (vel simpliciter
reassumatur textus schematis anni 1963, pag. 17, n. 14).

12

Exc.mus P. D. ANDREAS PETRUS CORNELIUS SOL
Episcopus tit. Regianensis, coad. c.i.s. Amboinaénsis

Venerabiles Patres, Religiosae Matres, omnes adstantes carissimi,

Nomine conferentiae episcoporum Indonesiae relate ad schema Pro-
positionum de religiosis sequentia proferre velim. Dolentes quod ad re-
novationem vitae religiosae schema vere bonum et aptum et in hac aula
discutiendum proponi non potuit, schema propositionum adhuc tant
valoris esse putamus, ut, quibusdam autem emendatis, ..." acceptabimus.
Continet enim plures admonitiones et normas, quae revera exigentiis
temporum nostrorum cotrespondent. Nihilominus schema manifestat
quasdam deficientias, quae nostro iudicio omnino sunt auferendae.

1. In quibusdam propositionibus inculcantur principia traditiona-
lia, sed sine ulla explicatione ex qua appareat, quomodo sint interpre-
tanda in luce aliorum ex hoc Concilio procedentium et reflexionis ho-
diernae theologicac. Omnes qui concretam realitatem vitae religiosae
cognoscunt, scire debent, quod inter difficultates quas religiosi et reli-
giosae ad eorum vocationem vere vivendam experiuntur, non paucae nec
minimae ex hoc proveniunt, quod illa principia traditionalia parum ac-
curate et minus recte interpretantur. Quod e. g. valet de iis quae dici
solent de relatione actionis apostolicae ad unionem cum Deo. Et ideo
talia principia denuo inculcata sine explicatione ex renovata reflexione
theologica proveniente et dictas difficultates respiciente, non tantum
omni vi verae renovationis carent sed ctiam ad augendas difficultates
conferre possent.

Haec etiam valent de propositione qua dicitur: « Religiosi se reno-
vent in oboedientia... ». Hic omnino necesse est explicari quid renova-
tio oboedientiae hodic requirat, quid in subditis, quid in regimine su-
petiorum. Dici debet agi de oboedientia adultorum et non infantium,
de oboedientia quae sodales minime absolvit a propria responsabilitate,
de oboedientia quae pro superioribus officium secumfert fovendi respon-
sabilitati et jnitiativis propriis subditorum.

2. In genere textus parum manifestat se veram renovatam reflexio-
nem theologicam de vita religiosa ut fundamentum habere. Speciali
modo hoc apparet in modo quo loquitur de institutis vitae contempla-
tivae et vitac activae. Hac in re nimis facile terminologia tardius intro-
ducta assumitur et de facto nec unae nec alteri formae vitae religiosae
datur quod suum est. Non manifestatur persuasio christiana secundum
quam omnis sanctitas in Ecclesia in ipsis suis visceribus etiam in ser-
vitium fratrum est directa; non concluditur omnis vita religiosa ex
sese esse apostolica ita ut sanctum ministerium et opus caritatis pro-
prium instituti determinati non ut elementum ipsi vitae religiosae extra-
neum advenit sed in ipsam rationem vitae religiosae sodalium talis in-
stituti intret,

Idem defectus se manifestat in hoc, quod inter ea quibus ratio vi-
vendi, operandi et orandi est adaptanda, id quod est potissimum, non
enumeratur, nempe conceptiones de vita vere christiana quae in aliis
documentis huius Sacrosanctae Synodi proponuntur et in sana theologia
proprii temporis elaborantur. Adaptatio in hac re maximi est momenti,
ut ratio vivendi, operandi et orandi religiosorum non sit aliena ab eis
quae in tota communitate contemporanea Ecclesiae ut magis conformia
cum exigentiis verae vitae christianae iudicantur.

3. In quibusdam propositionibus tali modo incipitur cum eis, quae
quoad naturam, finem, spiritum proprium et opera propria sunt retinenda,
ut, praesertim quando nimis materialiter interpretantur, sanae evolutioni
obstare possit. In genere in textu non satis appatet veram renovationem
non tantum adaptationem sed etiam ewvolutionem requirere posse. Textus
saepe loquitur de relatione ad Sacram Hierarchiam, sed miro modo nul-
libi loquitur de elemento charismatico, a quo instituta religiosa origi-
nem ducunt et quod omni adaptationi et evolutioni praeesse debet.

4 et ultimo. Quod proprio nomine proferre velim: aliquae quae
in schemate valde opportune proponuntur, in nostris diebus impen-
siori modo sunt urgenda. Intendimus illa quae dicuntur relate ad pau-
pertatem et spiritum vere missionarium.

Quoad paupertatem desideratur ut sodales re et spiritu sint pau-
peres..., re pauperes.” Nostrae opinionis hac in re valde commendandum
est examen conscientiac. Concedendum enim est religiosos in nostris
diebus saepe nimis difficulier ut re pauperes esse recognoscendos, quare
etiam vis testimonii religiosae paupertatis ad fere nihil reducitur. Hoc
secumnfert quod non tantum alii fideles sed speciali modo etiam reli-
giosi fuvenes in sua prima generositate non intelligunt, quomodo de
vera paupertate et de eius vi testimonii sermo esse possit. Et ideo non
tantum sodalium sed etiam ipsorum institutorum et illorum praeposito-

rum est sibi instanter quaestionem ponere quid faciendum sit ut in vita
religiosa testimonium realis paupertatis effulgeat.

Et etiam quoad spiritum vere missionarium ab omnibus religiosis
examen conscientiae est instituendum, non tantum quod zelum attinet
in apostolatu cui de facto incumbunt, sed praesertim quoad electionem
operum et distributionem operariorum in vinea Domini. Spiritus enim
vere missionarius religiosos inspirare debet ad quaerendas omnes vias
possibiles ut cooperent ad sublevandam tam dolorosam penuriam opera-
riorum in pluribus partibus Ecclesiae. Dixi.

In textu scripto tradito: ' libenter. ? deest,

13

Exc.mus P. D. PACIFICUS M. ALOISIUS PERANTONI
Archiepiscopus Lancianensis et Ortonensis

Venerabiles Patres,

Loquor nomine 370 Patrum ex variis nationibus quorum nomina
secretariae generali trado.

Schema de accommodata renovatione vitae religiosae placet et reti-
nendum est. Et hoc affirmamus contra ea quae his diebus ab aliquibus
dicta sunt ac si religiosi iudicarent schema non esse retinendum.

Utique in hoc schemate non omnes quaestiones quae ad vitam reli-
giosam spectant, tractantur et ne quidem omnes et singuli aspectus
variorum problematum fuse exponuntur et illustrantur. Sed hoc optima
ratione factum est.

Nam quaestiones dogmaticae et theologicae de vita religiosa iam
elaborata sunt in cap. VI schematis de Ecclesia, dum de externo aposto-
latu religiosorum iam tractavit schema de pastorali episcoporum mu-
nere in Ecclesia.

In hoc schemate ergo — sicut et ipse ipsius ' titulus clare innuit —
de sola accommodata renovatione vitae religiosae agitur, et pressius de
solis principiis fundamentalibus et generalibus accommodatae renovatio-
nis. Haud enim convenit ut Concilium ad omnes quaestiones particu-
lares descendat. Sicut ergo in aliis materiis iam fecimus, ita etiam in
praesenti materia principia tantum statuere debemus, reliqua vero relin-
quere commissioni post-conciliari, quae mentem Concilii in omnibus
fideliter interpretabitur,

Scopus huius schematis est ergo limitibus praecisis circumscriptus,
ast simul actuale schema omnino necessarium est. Accommodata enim
renovatio vitae religiosae, ob rationes pastorales, maximi momenti est,
sed tractari nequit in alio schemate et multo minus in quodam ap-
pendice.

Placet etrgo schema, etsi in sequentibus punctis opportune complen-
dum esse videtur:

1. Sic schema nihil dicit de actualitate et necessitate vitae religio-
sae in Ecclesia nostri temporis, dum tamen necessarium esset saltem
breviter et substantialiter hac de re loqui, sicut nuperrime adhuc facere
voluit Summus Pontifex Paulus VI in Allocutione solemni Magno
gaudio.

A. v., recolendum est, vim et efficaciam cuiusvis apostolatus ulti-
matim derivare non ex activismo et ne quidem ex bene ordinata activi-
tate externa, sed, e contra, e vita interiore, ex oratione, ex sacrificio,
unde iam ob hanc solam rationem Instituta Religiosa praeclarum munus
in Ecclesia explent et eius apostolatum maximopere promovent.

2. Clariore etiam modo in schemate protegenda est varietas vocatio-
num religiosarum. Huiusmodi varietas nequaquam reduci potest ad
ordinem phaenomenorum externorum et sociologicorum, sed concipia-
tur oportet tamquam manifestatio charismatum diversorum in Ecclesia.
Etiamsi ergo varii Ordines vel Congregationes eundem Ilaborem speci-
ficum in apostolatu exteriore perficiant, minime tamen ex hoc sequitur
illos sine gravi ratione cum invicem uniri debere ad efformandum unum
idemque Institutum Religiosum.

3. Sed praesertim exoptandum est ut in hoc schemate clarius sermo
fiat de vocationibus religiosis in omni libertate fovendis. Augmentum
enim vocationum religiosarum in Ecclesia non est tantum aliquod
bonum particulare huius vel illius Instituti, sed est bonum totius Eccle-
siae. Idcirco deplorandae sunt diffidentia et oppositiones quae hodie
interdum contra vitam religiosam proferuntur et quae augmentum voca-
tionum in serium discrimen non tam raro adducunt. Quod in tantum
gravius adhuc est, inquantum iam nunc scimus numerum sacerdotum
missionariorum notabiliter diminutum esse. Iamvero, si vocationes re-
ligiosae ulterius diminuentur, quomodo in posterum providendum erit
semper crescentibus necessitatibus missionum et tot aliorum operum
Ecclesiae?

4. In hoc contextu aliqua etiam dicere liceat de tot millibus viro-
tum et mulierum qui Ecclesiae setviunt in Institutis religiosis non-cle-
ricalibus. Sufficit hic recolere splendida opera Fratrum qui apostolatum



460 ACTA CONC. VATICANI II — PERIODUS III

scholarum exercent, infirmis sese dedicant et hierarchiam tot aliis mo-
dis adiuvant. Eorum labores sunt ardui et abnegatione pleni et tamen,
quoties eorum sacrificia oblivioni dantur et quasi parvi fiunt. Et nonne
idem etiam dicendum de activitate silentiosa sed tam pretiosa tot fide-
lissimarum Sororum quae in nosocomiis, in scholis, in paroeciis, in mis-
sionibus Ecclesiam fulciunt oratione et mortificatione in primis sed etiam
infatigabili apostolatu exteriore?

Propono ergo ut de religiosis non-clericalibus, Fratribus et Soro-
ribus ampliore quodam modo in hoc schemate sit sermo et non tantum
sub aspectu reformationis sed etiam sub aspectu gratitudinis quam tota
Ecclesia ipsis debet. Post tot ampla et justa encomia laicorum nostro-
rum mirum profecto esset, si hoc Concilium, quod totam Ecclesiam
repraesentat, de tot servis Domini fidelibus et prudentibus nihil vel
fere nihil haberet dicendum.

Hoc autem eo vel magis necessarium esse reputo, quia praecise vo-
cationes ad hanc formam vitae hodie fere ubique in Ecclesia decrescunt.
Tamvero, factae sunt hac de re in variis nationibus investigationes accu-
ratae et satis extensae, et vere dolendum est quod unanimiter omnes
investigatores dicere debuerunt talem diminutionem pro bona parte ex
eo derivare quod nonnulli etiam sacerdotes hodie valorem harum voca-
tionum non amplius intelligunt et immo, interdum etiam satis publico
modo, minus faciunt. Pro bono Ecclesiae, venerabiles Patres,? ergo omnino
necessarium est, ut Concilium, ex professo agens de « religiosis », clare
statuat tales vocationes ab omnibus pro quantum fieri potest, esse fo-
vendas, Dixi.

1

In textu scripto tradito. ' eius. ? deest.

14
Exc.mus P. D. VICTOR SARTRE

Archiepiscopus tit. Beroensis

Venerabiles Patres, owmmnes adstantes carissimi,

Loquot nomine proprio, sed ctiam nomine 263 aliorum Patrum
conciliarium. Insuper hoc interventu pando mentem 250 Superiorissa-
rum Generalium Institutorum Religiosarum,

Schema de religiosis plura bona continet, ita ut speremus illud a Con-
cilio approbatum iti. In aliquibus autem punctis, indige ' additionibus
vel emendationibus, quarum paucas hic indicare velim.

Sermo est in schemate de renovatione vitae et apostolatus ipsorum
Institutorum Religiosorum. Omnino certum est, religiosos et religiosas,
qui temporibus anteactis tantoperc contribuerunt ad vitam Ecclesiae
fovendam et promovendam, etiam hodie ardenter desiderare ut eorum
vita et activitas Ecclesiae modo magis apto inserviat. Desiderant ergo
renovationem et adaptationem, ubi renovatio et adaptatio revera op-
portunae sunt. Simul autem ipsis curae esse debet ut haec adaptatio et
haec renovatio fiant ita ut exigentiae vitae religiosae plene observentur.
Iamvero, in hoc contextu sequentia nobis praesertim dicenda videntur:

1. Quod in schemate, ubi de vita apostolica Institutorum Religio-
sorum est sermo, clarius atque firmius dicatur, quod primus semper
locus tribuendus est vitae interiori et spirituali sodalium, sicut Sum-
mus Pontifex Paulus VI nuperrime adhuc verbis utut fortibus inculca-
vit, in Allocutione solemni habita ad Religiosos die 23 maii buius anni.
Haec sunt verba Sumimi Pontificis *: « In huiusmodi autem Institutorum
renovatione procuranda semper cura habenda est, ut spirituali sodalium
vitae praecipuae semper partes ttibuantur. Quare apud religiosos omnes,
quorum munus est sacri apostolatus operibus vacare, omnino nolumus,
falsa illa quicquam valeat opinio, operibus externis primas dandas esse
curas, intimae vero petfectionis studio secundas, quasi id aetatis huius
ingenio et Ecclesiae necessitatibus postuletur ».

2. Secundo autem, in schemate maior emphasis ponenda est * in prin-
cipio quod Summus Pontifex in eadem hac allocutione sequentibus verbis
epuntiavit: « Maximi momenti opus hoc est, ut (Religiosi) Instituti sui
leges ad mutatas temporum condiciones assidue accommodent. Id ita
tamen est procurandum, ut propria Instituti natura et disciplina indem-
nis servetur. Religiosa enim quaelibet Familia suum peculiare munus
habet, eidemque omnino necesse est ut fidelis permaneat; hic vitae ubet-
tas Instituti sita est, atque hinc etiam caelestium gratiarum copia num-
quam defutura. Nulla ergo disciplinae renovatio inducenda est, quae
cum Ordinis vel Congregationis natura non congruat, aut a mente Con-
ditoris quoquo modo discedat. Quae quidem disciplinae renovatio hoc
etiam postulat, ut a competenti auctoritate tantummodo procedat ».

3. Peropportunum, immo necessarium est, ut Concilium aperte ...*
reiiciat methodos a guibusdam’® sacerdotibus nonm semel adhibitas,
quando iuvenes, puellac praesertim, de vocatione religiosa ipsis consu-
lant. Constat enim, ex satis univetsali experientia, quod tales sacerdo-
tes, ob inadacquatas conceptiones — ut videtur ' — de vita religiosa,
puellas systematice dissunadent a statu religioso amplectendo: dum enim
valorem vitae religiosae deprimunt, valorem matrimonii, maternitatis,
familiae, apostolatus laicalis ultra omnem mensuram extollunt; immo non

desunt qui affirment,’ in praesenti mundi constellatione, sanctitatem
modo magis pleno, magis efficaci et apostolico attingi posse in statu lai-
cali quam in statu religioso. Iamvero, ut vera doctrina proponatur, ut’
sano modo provideatur incremento vitae religiosae in Ecclesia, cui tot
magna beneficia debentur, etiam et praesertim in missionibus, in hoc
schemate verbis prorsus inambiguis dicendum esse videtur hoc, quod
Summus Pontifex in ..." memorata allocutione clare enuntiavit: « Ca-
vendum est, ne (ob doctrinam de universali ad sanctitatem vocatione fide-
lium) germana notio vitae religiosae, ut semper in Ecclesia viguit, obscu-
retur, atque iuvenes, cum de deligendo vivendi genere cogitant, praepe-
diantur, propterea quod peculiare munus et momentum immutabile
status religiosi in Ecclesia non amplius et dilucide perspiciunt ». Gra-
tias, Dixi.

In textu scripto tradito: ' schema videtur indigere. ? 1964, Dixit autem
Summus Pontifex, * esse videtur, * deploret et. ® non tam pau-
cis. ¢ deest. 7 deest. ¥ satis publice affirmare audent, 1
talium idearum diffusioni opportune finis imponatur et, e contra, 0 jam.

15

Exc.mus P. D. RICHARDUS LESTER GUILLY
Episcopus Georgiopolitanus

Venerabiles Patres, carissimi adstantes,

Loquor etiam nomine 263 aliorum Patrum conciliarium. Etsi prima
facie schema nostrum in actuali sua forma .. nimis iefunum apparere
possit, attamen si finis eius practicus perpenditur et si consideratur quod
principia doctrinalia de natura et momento vitae religiosae in constitu-
tione de Ecclesia recte suum locum iam invenerint, censemus actuale
schema substantialiter esse retinendum.

Putamus tamen ipsum perfici posse et debere secundum sequentes
observationes. Schema modo fere exclusivo agit de renovatione et adap-
tatione vitae religiosae ad tempora hodierna et ad exigentias apostolatus
moderni. In hoc autem contextu vox « apostolatus » adhuc modo ni-
mium restricto intelligitur de apostolatu exteriore. Quod certissime rec-
tum non est.

Nam in terminologia theologica et technica Ecclesiae, vox « aposto-
latus » designat quasvis activitates christifidelium quae Regnum Dei in
hac terta promovent. Ad has autem primario omnino loco pertinent vita
interna, oratio, sacrificia, mortificationes et alia huiusmodi.

Si ergo de renovatione religionum et de earundem adaptatione ad
modernum apostolatum loqui intendimus, in primis insistere debemus
in hoc quod religiosi et religiosae integraliter vivant effectivam et tota-
lem consecrationem sui Deo factam in votis paupertatis, virginitatis et
oboedientiae, aut si nulla vota proferunt, in fideli consiliorum evange-
licorum observantia. Reliqua autem omnia quae ad activitatem exter-
nam spectant, exhinc normam et mensuram invenire debent: ideo dum
recte dicimus « regulas et constitutiones esse adaptandas exigentiis mo-
derni apostolatus », eodem temmpore assetere debemus « apostolatum
exteriorem religiosorum adaptari debere regulis et constitutionibus’®
religiosorum quae vitam internam fovent et protegunt ».

Si hac in luce res consideramus, revera mirum est quod in hoc
schemate tam pauca inveniantur de Ordinibus et Congregationibus quae
vitae contemplativae stricte sese dedicant. Et tamen praecise hi viri et
mulieres orationibus et austeritatibus, silentio et sacrificiis suis plus
ceteris omnibus contribuunt ad apostolatum Ecclesiae promovendum.
Haec quidem oculis carnis non videntur, sed qui ex fide vivit scit inae-
stimabile pretium huius vitae plene absconditae in Deo. Experientia
teste, scimus quantum conferant ad incrementum vitae christianae, etiam
in locis missionum, claustra illa contemplativorum et contemplativarum
quae totam vitam suam, in hac forma vitae, Deo offerunt pro extensione
eius Regni super terram.

Propier has rationes Pius XI S. Thetesiam a Iesu Infante caelestem
Patronam Missionum declaravit, quamvis ipsa numquam apostolatui ex-
teriori vacaverit.

Necessarium ergo est ut praecise in hoc nostro tempore magni fa-
ciamus Ordines et Congregationes vitae contemplativae. Ideo propono
ut in schemate ...’ specialis et distincta addatur propositio in qua se-
quentia clare statuantur: 1) Eeclesiam haec Instituta maximi facere
ob ingens bonum quod toti Corpori Christi affetunt; 2) vocationes ad
hanc formam vitae ab omnibus esse protegendas et fovendas; 3) contem-
plativos munus suum essentiale hodie — sicut semper antea — conspi-
cere debere in fideli observatione vocationis suae; 4) hanc vitam esse
eminenter apostolicam, qua de re cavendum ipsis sit a quavis activitate
externa apostolica quae primarium suae vocationis finem quoquo modo
in discrimen adducere possit.

Postquam Concilium tam multa de episcopis et dein de laicis dixit,
verba quaedam facere deberet de istis absconditis viris* et mulieribus
qui in silentio et immolatione sui Deo setviunt et tantopere contribuunt
ad fertilitatem apostolatus nostri.

Ipsi, uti patet, huiusmodi verbum nec exspectant, nec petunt; at-

tamen officium nostrum est non modo sensus gratitudinis et agnitionis
erga cos manifestare, sed etiam Instituta eorum pro bono totius Ec-
clesiae revera promovere.

Insuper autem hoc faciendo, clarum testimonium toti mundo prae-
bebimus Ecclesiam etiam hodie firmiter credere et docere opus suum

— et in primis opus missionale — ultimatim non fundari in mediis
humanis, sed e contra in associatione ad Christum qui mundum redemit
per crucem.

Concludo. Sicut Summus Pontifex Paulus VI, feliciter regnans,’
nuperrime adhuc dixit in Abbatia Montis Cassini, Ecclesia et mundus
hodie maximopete indigent viris et mulieribus qui, mundum relinquen-
tes, in solitudine et in silentio pro nobis orant atque simul nobis prae-
bent testimonium societatis christianae vere idealis, in qua regnant amor,
oboedientia, innocentia, libertas a rebus creatis et ars bene illis utendji,
in qua praevalet spiritus et pax, seu uno verbo: ubi Evangelium Christi
petfecte vivitur. Dixi. Gratias.

In textu scripto iradito: ' aliquibus forsan. * ad Regulas et Constitu-
tiones. ? de religiosis. * hominibus. % deest.
16

Rev.mus P. D. IOSEPH BUCKLEY

Praepositus generalis Societatis Mariae

Patres venerabiles, adstantes carissimi ommnes,

Primo, gratias agere volo omnibus 130 Patribus qui meam loquendi
petitionem subscribere voluerunt. Novissimum schema de religiosis mihi
aliquantulum placet in quantum urget illam accommodatam renovatio-
nem quae est finis centralis huius Concilii Vaticani ...", et quia video in
ipso expressam prosecutionem illius operis renovationis quam S. Con-
gregatio de Religiosis iam ab anno 1950 feliciter incoepit et continuo
usque ad praesens tempus promovit. In schemate tamen multae lacunae
adsunt.

1. Una ex his lacunis in eo est quod schema nullum amicitiae ge-
stum habeat erga clerum dioecesanum. Dici potest hunc gestum non
pertinere ad schema de vita religiosa renovanda; tamen difficaltatem
notabilem in Ecclesia faciunt divergentiae existentes inter religiosos et
episcopos ac sacerdotes dioccesanos.

Desideria episcoporum maiorem exercendi auctoritatem in religiosos
in sua quisque dioecesi, quamdam anxietatem in religiosis generant.
Sed nobis religiosis convenit recognoscere antipathiam quam in clero
dioecesano gignunt quaedam nostrae tendentiae, e. g. loquendi ac si nos
soli simus in quodam statu perfectionis.

Fateri debemus sacerdotes dioecesanos etiam suam possidere soli-
dam spiritualitatem, atque multa elementa communia habere cum reli-
giosis. Sic, pluribus in locis vitam communem ducunt. Eamdem ac nos
castitatem obscervant. Omnes oboedire debent episcopis, et vicarii coope-
ratores parocho. Quoad paupertatem, frequenter non multum a nobis
differunt. Eadem ministeria apostolica eodemque modo exercent. Ita
ut dici possit quod sacerdotes religiosi vitae activae propinquiores sunt
sacerdotibus dioecesanis, quam religiosis vitae contemplativae.

Ideoque, quamvis in ordine canonico distinctio facienda est,” in or-
dine practico non est urgenda, iuxta illam bonam philosophiam: « Quod
nos unit majoris momenti est quam quod nos separat ».

Has ideas exposui in quadam audientia cum Toanne XXIII, felicis
recordationis, et ipse statim, sua illa spontaneitate, mihi dixit: « Adesso
¢’intendiamo », « In hoc omnino convenimus ».

2. Iuxta idem principium, de amovendis differentiis non necessarifs,
videtur ad nostram accommodatam renovationem pertinere remotio
differentiarum inter Ordines et Congregationes.

Congregationes iam probatunt suum magnum momentum in Eccle-
sia. Tempus est igitur ut earum membra non amplius considerentur ut
religiosi secundae classis, « second class citizens », « dei parenti po-
veri ». Gratissimi sumus Summis Pontificibus Toanni XXIII et Paulo VI,
feliciter regnanti,' quod membra huius Concilii sunt superiores genera-
les Congregationum sub conditione quod habeant in sua quisque Con-
gregatione mille sacerdotes. Sed, ex alia parte, sunt etiam membra
— Concilii Qecumenici® — superiores generales Ordinum qui non ha-
bent nec centum sacerdotes..., ne mentionem faciam episcoporum in
quorum dioecesibus inveniuntur minus quam decem sacerdotes dioe-
cesani.

Videtur ad accommodatam renovationem Congregationum, saltem
virorum, pertinere concessionem potestatis iurisdictionis et facultatum
pro exercitio ministeriorum sacrorum, quando haec exercentur in pro-
priis domibus solum ° et in favorem propriorum subditorum — non
in apostolica generali —, sed ' sine obligatione nimis recurrendi ad in-
dulta.

3. In n. 8 novi schematis, ubi agitur de oboedientia religiosa, vi-
detur applicari omnibus religiosis conceptus oboedientiae qui forsan

30

convenit monachis, sed non bene respondet necessitatibus hodiernis
religiosorum vitae activo-apostolicae.

Aliqui superiores multum loquuntur de crisi oboedientiae. Mihi
videtur quod sit crisis potius superiorum quam subditorum. Verum est
quod iuvenes hodie non facile accipiunt quasdam archaicas formulas,
e. g. quod vox superioris est pure et simpliciter vox Dei.

In schemate nihil dicitur de obligatione quam superiotes habent con-
sultandi ipsorum consilium, locale, provinciale, generale. Multi supe-
riores, imprimis religiosarum sed etiam et religiosorum, ne cognoscunt
quidem modum conveniens et efficax consilium ducendi. In formatione
et efficacia superiorum, potius quam in maiori oboedientia subditorum
consistere videtur renovatio religiosae oboedientiae.

Propter has animadversiones aliasque quas tempus prohibet facien-
das, mihi videtur praesens schema non plene respondere problematibus
hodiernis vitae religiosae.

Nova redactio magis adhuc « aggiornamento » favens desideratur,
a praesenti commissione quidem pracparanda, sed cum additione ali-
quorum peritorum novorum, mentis magis modernae et amplioris ex-
perientiae.

Ideogque schema simpliciter non placet.” Dixi.

In textu scripto tradito: ' 11 sit. 3 deest, * deest.
5 deest. & deest. T deest. 8 deest,

17

Exc.mus P. D. DOMINICUS ROMUALDUS BASILIUS ATHAIDE
Archiepiscopus Agraénsis

Patres Fatresque carissimi atque Matres Superiores admirandae!

Loguor nomine Conferentiae Nationalis Indiae ...!

1. In nn. 2 et 3 schematis, collato n. 15, merito decernitur quod in
Religionibus et Institutis, fideliter servatis natura, fine, spiritu proprio,
necnhon sanis traditionibus, congruenter recognoscendae sunt, prout ne-
cessarium fuerit, Constitutiones, Directoria, Consuetudinaria, alia id ge-
nus codices, « ut ratio vivendi, operandi et orandi aptetur hodiernis so-
dalium condicionibus physicis et psychicis necnon apostolatus necessi-
tatibus, etc. ... ». ‘

Efficax autem renovatio et recta accommodatio, iuxta explicitum

n. 3 statutum, « obtineri nequit, nisi cooperantibus instituti sodalibus,
moderante vero competenti auctoritate ».

Vehementer desideratur ut breviter, sed auctoritative in schemate
indicetur: tum modus practicus quo in recognitionem constitutionum etc.,
de facto cooperari debent omnes instituti sodales, tum praesertim aucto-
ritatls competentis organa quibus competat moderamen supradictum.

Auctoritas ista intelligiturne sola auctoritas religiosa interna, et haec
quidem sola auctoritas suprema, vel auctoritas emnium superiorum re-
ligiosorum maiorum, in speciali commissione simul cooperantium, az
praeterea auctoritas ecclesiastica, extra religiosa, videlicet Commissio
Pontificia ad hunc finem specialiter constituta, et coniunctim laborans
cum superioribus religiosis supremis, quinimmo postquam forsan audita
sunt conferentiarum nationalium episcoporum consilia?

Pauci, ni fallor, exspectandi sunt effectus, nisi reapse interveniat
Commissio Ponfificia speciatim ad hoc constituta.

2. Non videtur dubium, quominus plurimi individui religiosi et in-
dividuae religiosae reapse parentur ad impensius collaborandum in ope-
ribus apostolatus, praesertim in missionibus.

Non raro autem, tali cooperationi et collaborationi obstat quaedam
apathia aut indocilitas ipsius regiminis religiosi, propter timorem abusuum
ex tali collaboratione, vitae stricte religiosae sodalium forsitan immi-
nentium.

Quapropter enixe insistere audemus, ut obligatio collaborationis de-
sideratae ad apostolatus opera, praeptimis obvia fiat superioribus, atque
iis specialiter imponatur officium eam non impediendi, sed, e contra,
active promovendi.

Quod maxime valet pro locis missionum, ubi, propter penuriam
religiosarum ex una parte, et magnham aestimationem qua generaliter
gaudent apud indigenas ex altera parte, omnino necessarium est, ut
religiosae ex officio instructioni puerotum et puellarum in scholis ad-
dictae, extra horas scholasticas quoque sese devoveant certis apostola-
tus religiosi et socialis opetibus, in favorem incolarum, auxilio earum
vere egentium.

3. In quibusdam Congregationibus religiosis femineis, ritus wvesti-
tionis adeo solemnis est, et ex patte parentum adeo dispendiosus, ut
quaedam novitiae, durante novitiatus anno defectum verae vocationis
religiosae expertae, post talem et tantam pompam publicam in dic ve-
stitionis factam, erubescant derelinquere vitam religiosam.

Ad quod praecavendum, atque insimul ad demonstrandum vestitio-
nem ex ipsissima sua natura non constituere veram et definitivam con-

secrationem religiosam, sed meri experimenti initium, enixe insistitur
ut ritus vestitionis valde sobrius sit et a qualibet pompa publica alienus.
Quod attinet vero ad ritum professionis, solemnitas sobria, de qua
in constitutione de sacra Liturgia, n. 80, vehementer optatur ut reserve-
tur soli professioni perpetuae, et ut induat characterem gaudiosum po-
tiusquam severum ac plus minusve exsequiis aequiparatum. Dixi.

In textu scripto tradito: ' Liceat mihi aliqua notare relate ad schema de reli-
giosis.

Secretarius generalis: Patres venerabiles, crastina, post exactam di-
scussionem circa hoc schema, quod nunc discussioni subicitur, proponetur
suffragatio praeliminaris, quam vos scitis et uti factum est pro schemate
de sacerdotibus et de Ecclesiis Orientalibus. Post exactam discussionem,
crastina.

Moderator: Congregatio proxima erit crastina, hora nona.

Em.mus P. D. Eucentus card. TisseranT: Reponatur Sacrosanc-
tum Evangelium.



